
Përmbledhje Ekzekutive 

 
Periudha korrik–shtator 2026 paraqitet nga monitorimi si një fazë e polarizimit të lartë 

politik dhe institucional, ku përplasja mes mazhorancës, opozitës tradicionale dhe një lëvizjeje 

qytetare jashtë strukturave partiake është zhvendosur përtej konfliktit klasik PS–PD. 

 

Katër zhvillime kanë dominuar periudhën: 

- vazhdimi dhe radikalizimi i protestave qytetare; 

- përplasja institucionale në Kuvend; 

- reforma e re administrative- territoriale; 

- intensifikimi i aktivitetit të SPAK dhe i debatit mbi drejtësinë. 

Në korrik, protestat e nisura në qershor u shndërruan në një faktor të qëndrueshëm të jetës 

politike. Organizimi i “Kuvendit Kombëtar Qytetar” shënoi përpjekjen për të krijuar një 

strukturë përfaqësimi jashtë partive tradicionale PD-PS. Në të njëjtën kohë, përplasjet në 

Parlament u shoqëruan me bllokime të foltores, ndërhyrje të Gardës, bojkot dhe incidente 

fizike. 

Në gusht, konflikti u zhvendos drejt çështjeve strukturore: reforma territoriale, marrëdhënia 

qeveri–pushtet vendor, protestat, siguria publike dhe debati mbi “Shtetin Bektashi”. 

Monitorimi evidenton edhe shfaqjen e tensioneve brenda vetë mazhorancës, veçanërisht 

mes kryeministrit dhe disa kryebashkiakëve socialistë. 

Shtatori 2026 shënoi një rikthim intensiv të aktivitetit politik dhe parlamentar, me fokus të 

përqendruar te reforma territoriale, sistemi i drejtësisë, marrëdhënia mazhorancë–opozitë 

dhe veprimtaria e institucioneve të drejtësisë. 

Në fushën e drejtësisë, SPAK vijoi aktivitetin intensiv ndaj krimit të organizuar dhe 

korrupsionit, duke ndërthurur hetimet, sekuestrimet e pasurive, dërgimet në gjykim dhe 

zgjerimin e kapaciteteve hetimore. 

 

Fusha Zhvillimi kryesor Tendenca 

Protestat Vazhdimësi dhe zgjerim i mobilizimit qytetar ↑ 

PS–PD Përplasje e fortë politike dhe retorike ↑ 

Kuvendi Bllokime, bojkot, masa disiplinore dhe incidente ↑ 

Legjitimiteti Rritje e mosbesimit ndaj partive tradicionale ↑ 

Reforma territoriale Kalim nga debat teknik në konflikt politik ↑ 

SPAK Intensifikim i hetimeve dhe sekuestrimeve ↑ 

Integrimi në BE Përparim negociues, por edhe debat politik →/↑ 

Politika e jashtme Aktivitet i shtuar me SHBA, NATO dhe BE ↑ 

Konfliktet brenda PS Shfaqje më e dukshme e kundërshtimeve lokale ↑ 

Tabela 1_Temat kryesore të zhvillimeve 

1. HYRJE: KONTEKSTI DHE METODOLOGJIA 

 
Ky raport analizon mënyrën se si u ndërtua, u përdor dhe u kontestua diskursi publik e 

politik në Shqipëri gjatë periudhës korrik–shtator 2026, me fokus në temat e dekriminalizimit, 

integritetit publik, drejtësisë, korrupsionit dhe llogaridhënies institucionale.  Dekriminalizimi 

trajtohet në raport si proces i cili nuk mbaron te verifikimi formal i figurës së një zyrtari apo 

kandidati por lidhet gjithashtu me standardet e integritetit politik, me etikën e përfaqësimit, 

me përgjegjësinë para publikut, me raportin e partive me drejtësinë dhe me gatishmërinë për 

të dorëzuar mandatin kur besimi qytetar cenohet.  

Tremujori korrik–shtator 2026 u karakterizua nga një ngarkesë e lartë politike dhe 

institucionale. Protestat e nisura në qershor vijuan çdo ditë në kryeqytet 1 . Në Kuvend, 

marrëdhënia mes mazhorancës dhe opozitës u shfaq më shumë si përplasje sesa si debat: me 

bllokime të foltores, bojkote, masa disiplinore dhe ankimimin në Gjykatën Kushtetuese të ligjit 

për huanë ushtarake. Projekti i reformës së re territoriale, që parashikon uljen e numrit të 

bashkive, u shndërrua në burim tensioni, madje edhe brenda vetë mazhorancës, ndërsa SPAK 

e zgjeroi aktivitetin e tij duke prekur figura të larta politike dhe institucionale.  

Në këtë periudhë, debati publik doli përtej përplasjes klasike PS–PD. Krahas dy kampeve 

partiake, mobilizimi qytetar jashtë strukturave tradicionale, i shprehur edhe përmes 

“Kuvendit Kombëtar Qytetar” të 18 korrikut, u bë aktor i dukshëm, që e orientoi një pjesë të 

agjendës drejt kërkesave për llogaridhënie dhe për një mënyrë të re përfaqësimi. Roli i tij 

mbeti i kontestuar: mazhoranca e lidhi shpesh me interesat e opozitës, ndërsa vetë 

protestuesit kritikuan njëkohësisht qeverinë dhe opozitën tradicionale.  Në raport, diskursi 

publik nuk shihet vetëm si pasqyrë e pozicioneve politike, por si tregues i cilësisë së 

komunikimit demokratik. Mënyra se si flitet për drejtësinë, SPAK-un, korrupsionin, protestat 

dhe integrimin europian formëson drejtpërdrejt perceptimin e qytetarëve për institucionet. 

Kur drejtësia paraqitet vetëm si instrument politik, kur akuza për korrupsion përdoret thjesht 

si etiketë ndaj kundërshtarit, ose kur standardi i integritetit ndryshon sipas interesit të 

momentit, debati e humbet rolin kontrollues dhe kthehet në mjet polarizimi. Prandaj, krahas 

përmbajtjes, janë vlerësuar edhe toni, gjuha, referencat institucionale, niveli i konfliktualitetit 

dhe pozicionimi i aktorëve. Raporti nuk synon të përcaktojë përgjegjësi penale dhe nuk 

shprehet mbi fajësinë apo pafajësinë e personave të përmendur në debatin publik2. 

Raporti është hartuar mbi materialet analitike të secilit muaj të periudhës nën monitorim 

(korrik, gusht dhe shtator), që mbështeten në referenca institucionale dhe mediatike. Të 

dhënat përfshijnë deklarata publike të aktorëve politikë, njoftime të institucioneve të 

drejtësisë, raportime televizive dhe të portaleve, si dhe komunikime në rrjetet sociale.  

 
1 https://shqiptarja.com/lajm/rama-mbyll-viziten-ne-shba-niset-sot-drejt-shqiperise-mesazh-shqiptareve-nga-rinasi-pas-

kthimit-ne-vend 
2 Akuzat, dyshimet dhe pretendimet e aktorëve politikë, ose ato që përmbahen në dosjet hetimore, paraqiten si të 

atribuuara te autorët apo institucionet përkatëse dhe nuk trajtohen si fakte të provuara 

https://shqiptarja.com/lajm/rama-mbyll-viziten-ne-shba-niset-sot-drejt-shqiperise-mesazh-shqiptareve-nga-rinasi-pas-kthimit-ne-vend
https://shqiptarja.com/lajm/rama-mbyll-viziten-ne-shba-niset-sot-drejt-shqiperise-mesazh-shqiptareve-nga-rinasi-pas-kthimit-ne-vend

2. GJETJET KRYESORE 

 
Raporti i montimit korrik- gusht- shtator 2026 ngre 2 pyetjet kryesore: “Kush qeveris?” dhe 

“Kush e përfaqëson qytetarin?” 

Dekriminalizimi dhe integriteti ishin të pranishëm gjatë tre muajve të monitorimit, por më 

shpesh si argument kundër palës tjetër sesa si standard i përbashkët për të gjithë aktorët. 

Protesta qytetare, kriza e komunikimit parlamentar, përplasja mbi reformën territoriale dhe 

pesha në rritje e SPAK-ut krijojnë një sistem politik ku institucionet, partitë dhe protesta në 

bulevard po konkurrojnë njëkohësisht për legjitimitet. Monitorimi e paraqet këtë si sfidën 

kryesore të periudhës.  

 

1) Përplasja PS–PD pushoi së qeni boshti i vetëm i diskursit publik. 

Protestat e nisura në qershor vijuan çdo ditë dhe, nga fundi i shtatorit arritën rreth 120 ditë. 

Me “Kuvendin Kombëtar Qytetar” të 18 korrikut, organizatorët u përpoqën të ndërtonin një 

formë përfaqësimi jashtë partive tradicionale. Mazhoranca i lexoi protestat kryesisht si të 

lidhura me opozitën dhe me interesa politike, ndërsa vetë protestuesit kritikuan njëkohësisht 

qeverinë dhe opozitën tradicionale. Rezultati është një trekëndësh i ri: qeveri, opozitë 

tradicionale dhe lëvizje qytetare, ku PD përballet me presion të dyfishtë, nga mazhoranca në 

Kuvend dhe nga protestuesit në rrugë. 

 

2) Integriteti u përdor më shpesh si kriter për kundërshtarin sesa si standard për 

veten. 

Shembujt më të qartë erdhën në shtator. S. B. e cilësoi SPAK-un instrument politik në shërbim 

të qeverisë pasi iu caktua masa e sigurisë në dosjen “Partizani”. Nga ana tjetër, kryeministri 

Rama deklaroi se nuk ndërhyn në vendimet e gjykatave, por e kritikoi SPAK-un dhe GJKKO-në 

për mënyrën se si u procedua ndaj drejtueses së SHISH, ndërsa PS theksoi përgjegjësinë 

individuale. Në të dyja rastet, mbështetja për drejtësinë u shfaq e kushtëzuar nga pozicioni i 

aktorit në çështjen konkrete. 

 

3) SPAK mbeti institucioni që ndikoi më drejtpërdrejt në agjendën politike. 

Monitorimi dokumenton dërgime në gjykim të grupeve kriminale, kontrolle në Bashkinë e 

Tiranës dhe urdhra kontrolli në hetimet që lidhen me B. B. në korrik; mbi 440 milionë euro 

pasuri të dyshuara të sekuestruara dhe arrestimin e E. A. më 26 gusht; si dhe, në shtator, 

sekuestrimin preventiv të një vile në kompleksin G. C., bashkimin e emrave të B.Bb, I. T. dhe 

S. M. në të njëjtën dosje hetimore dhe çështjen e drejtueses së SHISH. Kjo veprimtari e kthen 

SPAK-un në pikë referimi për të dyja palët: PS e përdor si dëshmi të funksionimit të reformës 

në drejtësi, ndërsa opozita e përdor kundër qeverisë, por e kontestoi kur masa prekte 

kryetarin e saj. 

4) Kuvendi funksionoi më shumë si arenë konflikti sesa si mekanizëm kontrolli. 

Më 27 korrik Kuvendi shqyrtoi me urgjencë marrëveshjen për huanë ushtarake prej 302 

milionë USD. Në padinë e PD-së në Gjykatën Kushtetuese pretendohet se vetëm 27 nga 140 

deputetët nënshkruan deklaratat e nevojshme për të lexuar tekstin dhe se vetëm 19 nga 74 

deputetët që votuan pro e kishin lexuar realisht. Këto janë pretendime të opozitës, por ato 

pasqyrojnë një model më të gjerë: mazhoranca e përdori Rregulloren, Gardën dhe masat 

disiplinore, përfshirë përjashtimin 60-ditor të deputetit A. Sh., për të menaxhuar tensionin, 

ndërsa opozita iu përgjigj me bllokimin e foltores dhe bojkotin. Kërkesat për interpelancë ndaj 

kryeministrit u rrëzuan në mënyrë të përsëritur. 

 

5) Reforma territoriale kaloi nga çështje administrative në test politik dhe elektoral. 

Propozimi për uljen e numrit të bashkive nga 61 në 46, përmes shkrirjes së 15 njësive, u 

kundërshtua nga opozita, nga shoqëria civile dhe nga disa kryebashkiakë socialistë. Takimi i 

12 gushtit me kryebashkiakët dhe përplasja e ashpër me kryebashkiakun e Poliçanit e sollën 

konfliktin brenda vetë mazhorancës. Kritika nuk ka të bëjë vetëm me numrin e njësive, por 

me kriteret e shkrirjes dhe me mënyrën e konsultimit; në shtator çështja mbeti për t’u 

adresuar në vijim të procesit parlamentar. 

 

6) Protesta u trajtua mes gjuhës delegjitimuese dhe përshkallëzimit në terren. 

Më 23 korrik, u shoqëruan 32 protestues, ndërsa 11 protestues dhe 6 policë përfunduan në 

spital. Drejtuesit e PS-së dënuan sulmet ndaj forcave të rendit dhe mazhoranca i cilësoi 

lëvizjet radikale të protestave si “mercenarë të paguar”, ndërsa opozita kritikoi trajtimin 

policor. Më 15 gusht, E. R. tha për median britanike “UnHerd” se protestat zhvillohen kryesisht 

në mënyrë paqësore dhe se tregojnë një vend normal evropian, por edhe se në to ishin 

përfshirë më shumë parti dhe grupe të opozitës. Mungesa e një gjuhe të përbashkët për 

incidentet e rënda e bën më të vështirë dallimin midis të drejtës për të protestuar dhe 

veprimeve të dhunshme. 

 

7) Mbulimi mediatik ishte asimetrik dhe presioni mbi gazetarët u kthye në çështje 

diskursi. 

Analiza tregon se mediat audiovizive kombëtare e pasqyruan protestën më pranë narrativës 

së institucioneve shtetërore, mediat online dhe një pjesë e shtypit ofruan më shumë 

pluralizëm, ndërsa mediat ndërkombëtare i trajtuan protestat si lëvizje të gjerë qytetare, me 

qëndrim kritik ndaj qeverisë. Në korrik, organizata ndërkombëtare të medias dënuan edhe 

presionet, pengimet dhe dhunën ndaj gazetarëve gjatë mbulimit të protestave. Në shtator, 

përplasja mes ish-drejtueses së SHISH dhe gazetares K. L., e ndjekur nga reagimet e 

Asociacionit të Gazetarëve të Shqipërisë dhe të SafeJournalists, e zgjeroi debatin nga hetimi 

penal te liria e medias. Kështu, media nuk ishte vetëm kanal i diskursit, por edhe objekt i tij. 

8) Çështja SHISH e shtriu debatin e integritetit te siguria kombëtare. 

Hetimi ndaj V. H., për të cilën SPAK dyshon për përkrahje të autorit të krimit dhe zbulim të të 

dhënave sekrete, çoi në masën “arrest në shtëpi” dhe në lirimin e saj nga detyra më 22 

shtator. PS e përqendroi diskursin te përgjegjësia individuale dhe te mbrojtja e institucioneve 

të sigurisë, linjë që e ndoqi edhe Presidenti pas Këshillit të Sigurisë Kombëtare të 28 shtatorit; 

opozita e përdori çështjen për të vënë në pikëpyetje sigurinë kombëtare dhe përgjegjësinë 

politike të kryeministrit. Largimi nga detyra erdhi pas vendimit të GJKKO-së, jo para tij, çka e 

bën rastin një shembull për standardet e përgjegjësisë politike. 

 

9) Faktori ndërkombëtar u përdor si burim legjitimiteti nga të gjitha palët. 

Mbyllja e përkohshme e tre kapitujve me BE-në më 14 korrik, samiti i NATO-s në Ankara, 

konfirmimi i ambasadorit Eric Wendt dhe vizita e Ursula von der Leyen në Tiranë në fund të 

shtatorit u përdorën nga mazhoranca si dëshmi progresi dhe stabiliteti. Opozita nuk e 

kundërshtoi objektivin e integrimit, por votoi kundër tekstit të përbashkët me BE-në me 

argumentin se amendamentet e saj u refuzuan, ndërsa Berisha e përdori kontaktin me SHBA-

në, vizitën në Konventën Republikane dhe takimet me komunitetin shqiptar, për të forcuar 

narrativën e tij. Politika e jashtme hyri kështu në të njëjtën logjikë polarizimi si politika e 

brendshme. 

 

10) Platformat e reja të komunikimit politik tregojnë përpjekje për riformatim, por 

efekti te llogaridhënia mbetet i pasigurt. 

“Besa” (25 korrik), “Prania besnike” (30 korrik) dhe “Pasqyrë Albania” nga PS, si dhe “Agora 

PD” (27 gusht) nga PD, e zhvendosën një pjesë të komunikimit drejt dëgjimit, matjes së 

rezultateve dhe organizimit të brendshëm. Ato mbeten mekanizma partiakë dhe nga 

monitorimi nuk dokumenton ende tregues të jashtëm që do të lejonin të matej efekti i tyre 

mbi llogaridhënien ndaj qytetarëve, edhe pse E. R. e shfaqi projektin e Zvërnecit si testin e 

parë të “Besës”. 

3. REKOMANDIMET KRYESORE 

 
ISP rekomandon një qasje më të strukturuar ndaj dekriminalizimit dhe integritetit publik,  

ndërtimin e një kulture të qëndrueshme institucionale, ku partitë, Kuvendi, institucionet e 

drejtësisë, media dhe shoqëria civile të kontribuojnë në forcimin e standardeve të 

përgjegjësisë publike. 

 

1) Procedurat e shpejta parlamentare të shoqërohen me garanci për transparencë dhe 

informim. 

Kur Kuvendi shqyrton me urgjencë marrëveshje strategjike, përfshirë ato me elemente të 

klasifikuara, duhet të sigurohen raport financiar paraprak, kohë e arsyeshme për shqyrtim 

dhe një mekanizëm i sigurt që t’u mundësojë të gjithë deputetëve të njihen me tekstin. Rasti 

i huasë ushtarake prej 302 milionë USD tregon se mungesa e këtyre garancive e kthen një 

çështje sigurie në përplasje procedurale dhe e çon debatin në Gjykatën Kushtetuese. 

 

2) Interpelancat dhe masat disiplinore të zbatohen sipas kritereve të qarta dhe 

proporcionale. 

Kërkesat e opozitës për llogaridhënie duhet të marrin përgjigje brenda afateve të përcaktuara, 

ndërsa masat disiplinore, si përjashtimi 60-ditor, duhet të bazohen në kritere të publikuara 

dhe të mos funksionojnë si mjet presioni politik. Në të njëjtën kohë, opozita duhet ta shmangë 

bllokimin e foltores si mjet kryesor të veprimit parlamentar. 

 

3) Të përcaktohet një kuadër i qartë për menaxhimin e protestave dhe për hetimin e 

incidenteve. 

Incidentet e 23 korrikut, me 32 protestues të shoqëruar dhe 11 protestues e 6 policë në spital, 

kërkojnë një vlerësim të pavarur dhe publik mbi proporcionalitetin e përdorimit të forcës. 

Zyrtarët duhet të shmangin etiketimet që e kriminalizojnë protestën në tërësi, duke ndarë të 

drejtën për të protestuar nga veprimet e dhunshme. 

 

4) Mbështetja për SPAK-un dhe gjykatat të jetë parimore, jo sipas çështjes. 

Aktorët politikë duhet t’i respektojnë masat e sigurisë dhe vendimet gjyqësore pavarësisht 

nga pesha politike e personave që preken. Komentet publike mbi procedimin ndaj zyrtarëve 

të vet ose të aleatëve duhet të shmangin ndikimin mbi institucionet, ndërsa SPAK-u dhe 

GJKKO duhet të vijojnë ta komunikojnë punën e tyre publikisht, pa cenuar sekretin hetimor. 

5) Përgjegjësia politike të mos varet vetëm nga vendimi gjyqësor. 

Rasti i SHISH tregon se largimi nga detyra erdhi pasi GJKKO caktoi masën e sigurisë. Partitë 

dhe institucionet duhet të miratojnë standarde të brendshme për pezullimin ose largimin e 

zyrtarëve ndaj të cilëve ekzistojnë dyshime serioze, pa pritur vendimin e formës së prerë dhe 

duke respektuar prezumimin e pafajësisë. 

 

6) Të forcohet mbikëqyrja parlamentare e shërbimeve të inteligjencës. 

Pasi çështja SHISH ngriti pyetje për informacionin sekret dhe sigurinë kombëtare, Kuvendi 

duhet të përdorë mekanizmat e kontrollit mbi inteligjencën dhe, brenda kufijve të sekretit, të 

raportojë publikisht rezultatet e tij. Po ashtu, Këshilli i Sigurisë Kombëtare duhet të 

komunikojë masat e marra pas mbledhjeve të tij. 

 

7) Reforma territoriale të shoqërohet me kritere të publikuara, analizë ndikimi dhe 

konsultim real. 

Para votimit të hartës së re, qeveria dhe Kuvendi duhet të publikojnë kriteret e shkrirjes, të 

dhënat demografike dhe financiare për secilën njësi dhe një analizë të ndikimit mbi shërbimet 

vendore. Procesi duhet t’u japë hapësirë reale kryebashkiakëve, shoqërisë civile dhe opozitës, 

në mënyrë që reforma të mos shihet vetëm si çështje elektorale. 

 

8) Gazetarët dhe liria e medias të mbrohen nga presioni publik i zyrtarëve. 

Rasti H–L dhe reagimet e organizatave të medias tregojnë nevojën që zyrtarët aktualë e të 

mëparshëm të përmbahen nga kërcënimet apo insinuatat ndaj gazetarëve, dhe që 

institucionet të trajtojnë kallëzimet përkatëse me prioritet. Njëkohësisht, media duhet ta 

ndajë qartë raportimin faktik nga komentimi politik, sidomos kur mbulimi i ngjarjeve është i 

polarizuar. 

 

9) Platformat e komunikimit partiak të shoqërohen me tregues publikë dhe të 

matshëm. 

“Besa”, “Prania besnike”, “Pasqyrë Albania” dhe “Agora PD” duhet të raportojnë periodikisht 

rezultate të verifikueshme, si numri i dëgjesave, afatet e përgjigjes dhe vendimet e ndryshuara 

pas konsultimit. Vetëm kështu ato mund të kalojnë nga instrumente komunikimi në 

mekanizma llogaridhënieje. 

4. PROTESTAT DHE KRIZA E PËRFAQËSIMIT 

 

Një nga karakteristikat më të rëndësishme të periudhës së monitorimit është se protesta nuk 

paraqitet më vetëm si një aksion opozitar kundër qeverisë. Sipas të dhënave, protestuesit 

kanë kritikuar njëkohësisht qeverinë dhe opozitën, duke e konsideruar elitën politike si pjesë 

të një sistemi të vjetër përfaqësimi. Në korrik, protestat kaluan edhe në përballje direkte me 

institucionet, ndërsa krijimi i “Kuvendit Kombëtar Qytetar” u paraqit si një përpjekje për 

organizim politik jashtë partive tradicionale. Kjo krijon një trekëndësh të ri: Qeveri - Opozitë 

tradicionale - Lëvizje qytetare (opozita e re) dhe jo më vetëm përplasjen tradicionale: PS - PD 

Njëkohësisht, vetë lëvizja qytetare u përball me problemin e organizimit të brendshëm dhe 

konfliktet mes protagonistëve të saj, gjë që krijoi pikëpyetje mbi aftësinë e saj për të 

funksionuar si alternativë e qëndrueshme. 

 

i. Korriku: vazhdimësia e protestave dhe Kuvendi Kombëtar Qytetar 

Protestat popullore të nisura fillimisht në muajin qershor kanë vijuar çdo ditë në Tiranë, duke 

kaluar mbi 60 ditë rresht tubime. Protestuesit kanë marshuar drejt Kryeministrisë dhe 

Parlamentit duke kërkuar dorëheqjen e kryeministrit Edi Rama dhe kanë kritikuar ashpër të 

gjithë elitën e vjetër politike, përfshirë Partinë Demokratike në opozitë. Protestat kanë qenë 

kreative në parulla dhe pankarta. Në 18 korrik, organizatorët njoftuan dhe mblodhën për herë 

të parë “Kuvendin Kombëtar Qytetar”, si një formë e re organizimi jashtë partive tradicionale. 

Kuvendi është sulmuar menjëherë nga e gjithë elita politike.  

Ndërkohë që protetstat nuk kanë rreshtur, PD është përpjekur të kapitalizojë duke e 

mbështetur me deklarata dhe duke ftuar përkrahësit e saj të marrin pjesë. Nga ana tjetër PS 

i ka sulmuar ashpër protestën dhe protestuesit, me terma, si: “Sorra, korba, laraska, bufa, 

kënetë, çorbë, krushq, etj.” Më aktivët në sulmin ndaj protestës kanë qenë kryeministri Rama, 

kreu i Grupit parlamentar të PS T. Balla, dhe një numër deputetësh, si S. Mile, B. Çakërri, A. 

Bido, Z. Caushi, etj. Në korrik, protestat u zhvendosën edhe përpara godinës së Parlamentit, 

ku protestuesit kanë hedhur parulla dhe kanë sulmuar me vezë deputetët e mazhorancës dhe 

të opozitës. Gjatë protestave përpara godinës së parlamentit pati përplasje me policinë, 

përdorim të gazit lotsjellës dhe shoqërime të shumë aktivistëve, të cilët më pas janë liruar. 

Seancat plenare të korrikut (veçanërisht ato të datave 23 dhe 27 korrik) u zhvilluan nën 

rrethimin e barrierave metalike dhe autoboteve me ujë për shkak të protestave masive 

qytetare3. Qytetarët hodhën vezë, domate, miell dhe sende të forta në drejtim të kordonit 

policor dhe makinave të deputetëve. Disa grupe demonstruesish arritën të shkulnin barrierat 

dhe gardhet metalike të sigurisë të vendosura rreth Kuvendit4. Për të zmbrapsur turmën që 

 
3 https://ata.gov.al/2026/07/23/kuvendi-miraton-kalendarin-debate-mes-mazhorances-dhe-opozites-per-protesten/; 

https://euronews.al/live-seanca-e-fundit-plenare-qytetaret-proteste-para-kuvendit-tensione-me-policine/ 
4 https://shqiptarja.com/lajm/sot-proteste-rrethohet-parlamenti-deputete-frikacake-ambasada-amerikane-paralajmeron-

kujdes-mund-te-jete-e-dhunshme 

https://ata.gov.al/2026/07/23/kuvendi-miraton-kalendarin-debate-mes-mazhorances-dhe-opozites-per-protesten/
https://euronews.al/live-seanca-e-fundit-plenare-qytetaret-proteste-para-kuvendit-tensione-me-policine/
https://shqiptarja.com/lajm/sot-proteste-rrethohet-parlamenti-deputete-frikacake-ambasada-amerikane-paralajmeron-kujdes-mund-te-jete-e-dhunshme
https://shqiptarja.com/lajm/sot-proteste-rrethohet-parlamenti-deputete-frikacake-ambasada-amerikane-paralajmeron-kujdes-mund-te-jete-e-dhunshme

po tentonte të çante rrethimin, policia u përgjigj duke përdorur autobotet me ujë me presion, 

spraj piper dhe gaz lotsjellës. Nga përleshjet e asaj dite, 6 punonjës policie dhe 11 protestues 

përfunduan në spital me lëndime fizike ose probleme me frymëmarrjen. 

Në 27 korrik, policia zgjeroi perimetrin e sigurisë duke bllokuar segmentet nga Rruga e 

Elbasanit, Qendra Toptani e deri te Ministria e Brendshme. Pasi e patën të pamundur t'i 

afroheshin hyrjes së Kuvendit, protestuesit marshuan drejt urës pranë xhamisë së 

Namazgjasë. Aty pati përplasje të reja trup më trup me uniformat blu që ndaluan kalimin e 

tyre. Në fund të tubimit, protestuesit shkruan me shkronja gjigante në bulevard thirrjen 

"NDALNI DHUNËN!", si protestë ndaj asaj që e cilësuan forcë joproporcionale nga policia. 

Vetëm nga incidentet e datës 23 korrik, policia shoqëroi në komisariatin nr. 1 gjithsej 32 

protestues. Prej tyre, dy u arrestuan dhe më pas u liruan nga Gjykata e Tiranës me masën 

"Ndalim i daljes jashtë vendit".  

 

                             
Figura 1_Tregues të përshkallëzimit të protestave 

 

ii. Gushti: protesta si instrument presioni dhe dy korniza interpretimi 

Protesta vijoi të jetë një nga elementët kryesorë të jetës politike edhe gjatë muajit gusht. Ajo 

paraqitet si një proces i vazhdueshëm, me pjesëmarrje të grupeve opozitare dhe aktivistëve 

dhe me kërkesa direkte për qeverisjen, drejtësinë dhe përgjegjësinë politike. Qeveria, nga ana 

tjetër, i interpretoi protestat kryesisht si të lidhura me partitë opozitare dhe interesat politike 

të tyre. E. Rama deklaroi se protestat janë zhvilluar kryesisht në mënyrë paqësore dhe i 

paraqet ato si pjesë të funksionimit demokratik të shtetit shqiptar.  

Kështu krijohen dy korniza të ndryshme interpretimi: 

- Qeveria: protesta = shprehje demokratike, por e politizuar dhe e orientuar drejt rrëzimit 

të qeverisë. 

- Opozita: protesta = shprehje e pakënaqësisë qytetare dhe instrument presioni për 

ndryshim politik. 

Kjo përplasje e narrativave është një prej burimeve kryesore të polarizimit të muajit. 

Në 15 gusht, kryeministri Rama ka thënë për median britanike “UnHerd” se protestat e 

zhvilluara gjatë muajve të fundit në Shqipëri nuk janë më të njëjta me ato të qershorit. Sipas 

tij, në protestat e fundit janë përfshirë më shumë parti politike dhe grupe të opozitës, 

përfshirë edhe forca të ekstremit të majtë dhe të djathtë. Rama tha se, pavarësisht 

tensioneve, ai është “shumë krenar” që protestat janë zhvilluar për ditë me radhë në mënyrë 

kryesisht paqësore. Sipas kryeministrit, fakti që qytetarët mund të protestojnë në bulevard 

pa u penguar tregon se Shqipëria po sillet si një vend normal evropian, ku protestat janë pjesë 

e jetës demokratike.  

Kryeministri hodhi poshtë gjithashtu idenë se protestat përfaqësojnë të gjithë shoqërinë 

shqiptare. Ai argumentoi se një pjesë e rëndësishme e protestuesve të ditëve të fundit janë 

të lidhur me partitë opozitare dhe grupime politike që kërkojnë përmbysjen e qeverisë. Rama 

u shpreh se rrjetet sociale kanë luajtur një rol të madh në mobilizimin e protestuesve. Sipas 

tij, një përqindje e lartë e përmbajtjeve që kanë nxitur protestat është prodhuar jashtë 

Shqipërisë5. 

 

iii. Shtatori: vazhdimësia e protestave 

Jashtë agjendës zyrtare, qëndrimi i E. Ramës në SHBA u shoqërua me revolta nga një pjesë e 

diasporës shqiptare. Ndërsa mbërrinte në hotelin e tij në Nju Jork i shoqëruar nga 

bashkëshortja dhe deputeti socialist T. Balla, një grup protestuesish shqiptarë e pritën me 

thirrjet "mafia" dhe "tradhëtar". Pjesëmarrësit hodhën vezë në drejtim të kryeministrit, dhe 

sipas raportimeve të mediave, një prej protestuesve u arrestua nga policia civile në 

vendngjarje. Përpara këtij incidenti, duke folur me komunitetin shqiptar në Michigan, E. Rama 

pati deklaruar se kishte dëgjuar për thirrjet për protestë dhe u shpreh se do të preferonte që 

protestuesit t'i thoshin kundërshtitë direkt përballë tij6. 

 

iv. Protestat dhe perceptimi publik 

Analizat e opinionit publik gjatë këtij muaji tregon një ndryshim të rëndësishëm në qëndrimet 

e qytetarëve. 

 

- Rënia e besimit te partitë tradicionale: Gjuha e përdorur në Kuvend dhe skenat e 

përplasjeve kanë prodhuar një efekt lodhjeje te publiku. Partia Socialiste shihet si 

refuzuese ndaj llogaridhënies, ndërsa Partia Demokratike shihet si e paaftë për të ofruar 

një alternativë paqësore dhe e bllokuar në skenare të përsëritura dhune. 

- Rritja e "partive të reja" dhe Lëvizjes qytetare: Ky ngërç ka favorizuar formacionet e reja 

politike dhe organizimet e rrugës. Fakti që qytetarët tentuan të krijojnë "Kuvendin 

Kombëtar Qytetar" tregon se një pjesë e madhe e popullsisë nuk e ndien veten të 

përfaqësuar nga deputetët aktualë në sallë. Megjithatë, incidentet e brendshme dhe 

debatet brenda vetë këtij Kuvendi qytetar kanë ngritur dyshime mbi aftësinë e tyre për të 

qëndruar të bashkuar. 

 
5, https://www.gazetatema.net/politika/edi-rama-per-median-britanike-protestat-tregojne-nje-shqiperi-normale-e-i579919 
6 https://en.ata.gov.al/2026/09/21/pm-rama-says-he-would-have-preferred-protesters-to-voice-objections-directly/ 

https://www.gazetatema.net/politika/edi-rama-per-median-britanike-protestat-tregojne-nje-shqiperi-normale-e-i579919
https://en.ata.gov.al/2026/09/21/pm-rama-says-he-would-have-preferred-protesters-to-voice-objections-directly/

- Polarizimi ekstrem i shoqërisë: Opinioni publik mbetet i ndarë në mënyrë radikale. 

Mbështetësit e mazhorancës binden nga diskursi i qeverisë se vendi po ecën përpara drejt 

BE-së dhe se opozita po bën sabotim, ndërsa pjesa tjetër e qytetarëve është e bindur se 

parlamenti ka humbur legjitimitetin dhe se ndryshimi mund të vërtitet vetëm përmes 

presionit popullor në rrugë. 

 
 

5. KUVENDI DHE PËRPLASJA INSTITUCIONALE 

 

i. Bllokime, bojkot dhe incidente 

Gjatë muajit korrik 2026 konflikti mes mazhorancës dhe opozitës në Kuvendin e Shqipërisë ka 

qenë i tensionuar, duke u nisur me përplasjet fizike brenda sallës, bojkotet dhe presionin e 

madh nga protestat qytetare që zhvilloheshin paralelisht jashtë godinës. Përplasjet 

parlamentare në Kuvend janë shoqëruar me tensione ekstreme verbale, bllokime të foltores, 

përplasje me gardën dhe incidente të pazakonta me protagonistë deputetët e Partisë 

Demokratike, deputetët e partisë "Mundësia" (A. Sh. dhe E. K.), si dhe deputetin e "Lëvizjes 

Bashkë" (R. M.)7.   

Gjatë seancës së fundit të sesionit (27 korrik), debati për një projektligj dhe marrëveshje 

ushtarake në fushën e mbrojtjes me SHBA-në degjeneroi në incident fizik. Përfaqësues të 

opozitës tentuan të bllokonin procesin dhe hodhën shishe me ujë kundër kryeministrit, ç’ka 

çoi në ndërhyrjen e Gardës dhe ndërprerjen e seancës. Projektligji u miratua vetëm me votat 

e mazhorancës, pasi opozita nuk mori pjesë në votim.  

Incidenti më i rëndë i muajit në Kuvend shqyrtimi me urgjencë një marrëveshje huaje 

ushtarake prej 302 milionë dollarësh me SHBA-në. Dokumenti përmbante informacion 

konfidencial dhe deputetëve u kërkohej të firmosnin një deklaratë për ta lexuar në një sallë 

të veçantë.  A. Shehaj mori dokumentin konfidencial nga tavolina dhe u largua me vrap nga 

salla e Kuvendit. Komisioni i Etikës i Kuvendit e përjashtoi deputetin Shehaj për 60 ditë,  

Forumi i grave të PS ka dalë me një deklaratë ku dënohet veprimi i deputetit, ndërkohë 

Kryeministri E. Rama e krahasoi atë me një "ballist, hajdut pulash" që duhet të përballet me 

prokurorinë.  

Në 29 korrik Grupi parlamentar i PD ka ankimuar zyrtarisht në Gjykatën Kushtetuese ligjin që 

ratifikon marrëveshjen e huasë ushtarake prej 302 milionë dollarësh me Shtetet e Bashkuara. 

Kreu i grupit parlamentar të PD-së, G. Bardhi, deklaroi se opozita e mbështet në parim 

marrëveshjen strategjike për modernizimin e Forcave të Armatosura, por kundërshton ashpër 

procedurën e ndjekur, duke pretenduar se Kuvendi u kthye në një "noter" të qeverisë me 

 
7 https://tvklan.al/mblidhet-sot-kuvendi-forca-te-shtuara-sigurie-jashte-godines; https://top-
channel.tv/2026/07/27/tensione-ne-kuvend-per-projektligjin-ne-fushen-e-mbrojtjes-me-shba-ne-peleshi-pd-shkoni-dhe-
lexojeni-sdo-miratohet-pa-e-studiuar54/; https://lapsi.al/opozita-nuk-do-te-paraqitet-ne-seancen-parlamentare-te-ores-15-
00-i1090783 

 

https://tvklan.al/mblidhet-sot-kuvendi-forca-te-shtuara-sigurie-jashte-godines
https://top-channel.tv/2026/07/27/tensione-ne-kuvend-per-projektligjin-ne-fushen-e-mbrojtjes-me-shba-ne-peleshi-pd-shkoni-dhe-lexojeni-sdo-miratohet-pa-e-studiuar54/
https://top-channel.tv/2026/07/27/tensione-ne-kuvend-per-projektligjin-ne-fushen-e-mbrojtjes-me-shba-ne-peleshi-pd-shkoni-dhe-lexojeni-sdo-miratohet-pa-e-studiuar54/
https://top-channel.tv/2026/07/27/tensione-ne-kuvend-per-projektligjin-ne-fushen-e-mbrojtjes-me-shba-ne-peleshi-pd-shkoni-dhe-lexojeni-sdo-miratohet-pa-e-studiuar54/
https://lapsi.al/opozita-nuk-do-te-paraqitet-ne-seancen-parlamentare-te-ores-15-00-i1090783
https://lapsi.al/opozita-nuk-do-te-paraqitet-ne-seancen-parlamentare-te-ores-15-00-i1090783

urdhër politik të kryeministrit E. Rama8.  Sipas padisë së dorëzuar nga Partia Demokratike, 

mazhoranca socialiste ka kryer shtatë shkelje të rënda kushtetuese dhe të Rregullores së 

Kuvendit të Shqipërisë gjatë seancës plenare të 27 korrikut. 

1. Qeveria krijoi artificialisht një procedurë urgjence pa pasur arsye objektive, pasi 

marrëveshja ishte miratuar në parim kohë më parë. 

2. Ligji kaloi pa një raport të qartë financiar që të justifikonte kostot afatgjata të kësaj 

huaje. 

3. Projektligji u fut në rendin e ditës dhe u miratua brenda të njëjtës ditë, duke shkelur 

afatet minimale ligjore për njoftimin e deputetëve. 

4. Teksti i plotë i marrëveshjes u mbajt konfidencial si sekret shtetëror, duke mos iu vënë 

në dispozicion shumicës së deputetëve, gjë që për PD është mungesë transparence. 

5. Nga 140 deputetë të Kuvendit, vetëm 27 prej tyre nënshkruan deklaratat e nevojshme 

të konfidencialitetit për të pasur të drejtë të lexonin dokumentin. 

6. Votim pa njohuri mbi aktin, nga 74 deputetët e mazhorancës që votuan "pro", vetëm 

19 prej tyre e kishin lexuar realisht tekstin e marrëveshjes. 

7. Trajtimi i marrëveshjes si dokument tërësisht i klasifikuar pengon botimin e rregullt në 

Fletoren Zyrtare dhe i hoqi opozitës mundësinë e kontrollit kushtetues përpara 

ratifikimit. 

Përmes kësaj padie, deputetët demokratikë i janë drejtuar Gjykatës Kushtetuese me dy 

kërkesa kryesore. 

1. Shfuqizimin e ligjit ratifikues si antikushtetues për shkak të shkeljeve procedurale. 

2. Pezullimin e menjëhershëm të hyrjes në fuqi të kësaj marrëveshjeje derisa gjykata të 

marrë një vendim përfundimtar. 

Sipas PD, qëllimi i këtij ankimimi nuk është bllokimi i partneritetit me SHBA-të, por mbrojtja e 

dinjitetit të institucioneve dhe respektimi i shtetit të së drejtës në Shqipëri. 

 

Gjatë korrikut mazhoranca rrëzoi në mënyrë të përsëritur kërkesat e opozitës për 

llogaridhënie të kryeministrit lidhur me projektet e Porto Romanos, Aeroportit të Vlorës, 

Zvërnecit dhe Rrjollit. Kjo solli bojkotimin e seancave nga grupet e opozitës, përfshirë ditën 

kur kryeministri vendosi të shkonte në parlament. Mosprezenca e opozitës në Kuvend ditën 

kur E. Rama shkoi u interpretua negativisht nga analistë dhe politikanë, të cilët akuzuan PD 

që “po i bën shërbimet Ramës në lojën e përbashkët9.”  

Një element i ri dhe i fortë ishte fakti që deputetët e opozitës tradicionale (PD) u sulmuan dhe 

u fyen me vezë, miell dhe thirrje "opozitë e shitur" nga vetë protestuesit jashtë parlamentit, 

duke bërë që opozita parlamentare të ndodhej nën presion të dyfishtë (nga mazhoranca 

 
8 https://www.reporter.al/2026/07/29/pd-ankimon-ne-kushtetuese-marreveshjen-e-huase-me-shba-ne/; 
https://tvklan.al/pd-con-ne-kushtetuese-kuvendin-per-marreveshjen-ushtarake-me-shba-te; https://euronews.al/pd-con-
ne-kushtetuese-marreveshjen-me-shba-bardhi-ja-7-shkeljet/ 
9 https://top-channel.tv/2026/07/27/tensione-ne-kuvend-per-projektligjin-ne-fushen-e-mbrojtjes-me-shba-ne-peleshi-pd-
shkoni-dhe-lexojeni-sdo-miratohet-pa-e-studiuar54/ 

https://www.reporter.al/2026/07/29/pd-ankimon-ne-kushtetuese-marreveshjen-e-huase-me-shba-ne/
https://tvklan.al/pd-con-ne-kushtetuese-kuvendin-per-marreveshjen-ushtarake-me-shba-te
https://euronews.al/pd-con-ne-kushtetuese-marreveshjen-me-shba-bardhi-ja-7-shkeljet/
https://euronews.al/pd-con-ne-kushtetuese-marreveshjen-me-shba-bardhi-ja-7-shkeljet/
https://top-channel.tv/2026/07/27/tensione-ne-kuvend-per-projektligjin-ne-fushen-e-mbrojtjes-me-shba-ne-peleshi-pd-shkoni-dhe-lexojeni-sdo-miratohet-pa-e-studiuar54/
https://top-channel.tv/2026/07/27/tensione-ne-kuvend-per-projektligjin-ne-fushen-e-mbrojtjes-me-shba-ne-peleshi-pd-shkoni-dhe-lexojeni-sdo-miratohet-pa-e-studiuar54/

brenda dhe nga populli jashtë). 

Në 2 korrik, teksa doli nga ambientet e Kuvendit, R. M. tentoi të kalonte mes protestuesve të 

mbledhur pranë Pedonales. Kjo shkaktoi tensione dhe revolte tek qytetarët (të cilët e shihnin 

si pjesë të sistemit parlamentar), duke detyruar ndërhyrjen e forcave të policisë për të 

shmangur përshkallëzimin fizik. Muçi ka deklaruar se në komisionet parlamentare, 

mazhoranca i trajton deputetët e rinj thjesht si "vëzhgues10".  

 

Mazhoranca rrëzoi me 82 vota kërkesën e PD-së për shtyrjen me tre muaj të mandatit të 

Komisionit të Posaçëm të Reformës Territoriale. Në përgjigje, deputetët e opozitës bllokuan 

foltoren, duke krijuar zhurmë me goditjen e tavolinave. Pasi kryeministri Rama u rikthye në 

sallë, PS votoi projektligjin në mënyrë të njëanshme. 

 

ii. Sesioni i ri në shtator: agjenda parlamentare dhe politike 
Shtatori konfirmoi një polarizim të lartë të diskursit politik. Marrëdhënia mazhorancë–opozitë 

mbeti kryesisht konfliktuale, me hapësirë të kufizuar për konsensus politik mbi çështjet më të 

rëndësishme institucionale. 

  

Fusha Zhvillimi kryesor Përplasja 

Reforma 

territoriale 

Propozimi për kalimin nga 61 në 46 

bashki 

PS: ristrukturim; opozita: rreth 100 

njësi 

Drejtësia 
Ndryshimet në ligjin për statusin dhe 

pagat e magjistratëve 

PS: zbatim i vendimeve kushtetuese; 

PD: rrezik për Kushtetutën 

Kuvendi 
Rrëzimi i disa kërkesave procedurale të 

opozitës 

Përplasje mbi rendin e ditës dhe 

konsultimin 

SPAK Hetime, arrestime dhe sekuestrime 
Përplasje politike mbi pavarësinë e 

drejtësisë 

SHISH Hetimi ndaj ish-drejtores V. H. 
Siguria kombëtare dhe përgjegjësia 

institucionale 

Protestat Thirrje për mobilizim dhe përshkallëzim Opozitë–qeveri 

Marrëdhënia 

qytetar–shtet 
“Pasqyrë Albania” dhe “Prania besnike” 

Transparencë dhe funksionimi i 

administratës 

Tabela 2_Temat kryesore të zhvillimeve në sesionin e ri 

Reforma e magjistratëve ishte një nga temat që shkaktoi përplasjen më të fortë mes 

mazhorancës dhe opozitës. PS e argumentoi qëndrimin e saj mbi reformën si përpjekje për të 

zbatuar vendimet e Gjykatës Kushtetuese, ndërsa PD e kundërshtoi duke ngritur shqetësimin 

për respektimin e Kushtetutës dhe procesin e konsultimit. Kjo e zhvendosi debatin nga 

përmbajtja teknike e reformave drejt një konflikti më të gjerë mbi legjitimitetin, institucionet 

 
10 https://top-channel.tv/2026/07/02/deputeti-redi-muci-del-nga-kuvendi-dhe-kerkon-te-largohet-protestuesit-i-zene-
rrugen-nderhyn-policia-prane-pedonales5446465/ 

https://top-channel.tv/2026/07/02/deputeti-redi-muci-del-nga-kuvendi-dhe-kerkon-te-largohet-protestuesit-i-zene-rrugen-nderhyn-policia-prane-pedonales5446465/
https://top-channel.tv/2026/07/02/deputeti-redi-muci-del-nga-kuvendi-dhe-kerkon-te-largohet-protestuesit-i-zene-rrugen-nderhyn-policia-prane-pedonales5446465/

dhe kontrollin e pushtetit. 

 

PS PD 

Zbatim i Kushtetutës Mbrojtje e kushtetutshmërisë 

Funksionim institucional Kritikë ndaj mënyrës së konsultimit 

Kritika ndaj asaj që e konsideron bllokim 

opozitar 
Akuza për kapje institucionale 

Përgjegjësi individuale përpara drejtësisë 
Kërkesë për ndryshim politik dhe mobilizim 

qytetar 

Tabela 3_Boshtet kryesore të retorikës 

Seancat plenare të mes-shtatorit u shoqëruan me debate të ashpra lidhur me ndryshimet në 

ligjin "Për statusin e gjyqtarëve dhe prokurorëve". Dy deputetë të PS-së depozituan një draft 

që synonte adresimin e vendimeve të Gjykatës Kushtetuese për formulën e pagave, gjë që u 

kundërshtua fort nga opozita11.  

 

Gjatë periudhës 8– 25 shtator, Kuvendi u përqendrua në: 

- shqyrtimin dhe rrëzimin e disa kërkesave procedurale të opozitës; 

- draftin për statusin dhe pagat e magjistratëve; 

- ratifikimin e nismave ndërkombëtare; 

- përgatitjen e procesit për hartën e re territoriale. 

 
 

6. DREJTËSIA, SPAK DHE LLOGARIDHËNIA 

 
SPAK përbën një nga shtyllat më të rëndësishme të periudhës. Një element i rëndësishëm 

është se debati mbi SPAK-un nuk mbeti vetëm juridik. Ai u shndërrua në një nga fushat 

kryesore të konfliktit politik, me protestues dhe opozitë që kërkonin përshpejtim të hetimeve 

ndaj figurave të larta politike. 

 
Korrik Gusht Shtator 

Dërgime në gjykim të 

grupeve kriminale 

Hetime për krimin e 

organizuar 
Skandali i SHISH  

Hetime të dosjes 

“Metamorfoza” 
Sekuestrime pasurish 

Arrestime e hetime në lidhje me 

Krimin e organizuar 

 
11 https://www.gazetatema.net/politika/pagat-e-magjistrateve-rrezohet-kerkesa-e-pd-per-terheqjen-e-draftit-te--i586633 

https://www.gazetatema.net/politika/pagat-e-magjistrateve-rrezohet-kerkesa-e-pd-per-terheqjen-e-draftit-te--i586633

Korrik Gusht Shtator 

Kontrolle në Bashkinë e 

Tiranës 
Bllokim llogarish bankare Mbledhja e Këshillit të Sigurisë 

Hetime lidhur me çështjen 

Balluku 

Zgjerim të kapaciteteve të 

BKH-së 

Hetimet e thelluara për zyrtarë të 

lartë  

Procedime për trafik 

ndërkombëtar narkotikësh 
Arrestime të bujshme 

Hetime të hollësishme për 

denoncimet e ish-zv/kryeministrit të 

arrati, A. Ahmetaj 

Tabela 4_Veprimtaria e SPAK Korrik-Shtator 2026 

 

i. Qëndrimet e qeverisë12 

Në shtator, PS/Qeveria e ndërtoi diskursin për drejtësinë mbi tri linja:  

- mbështetjen për reformën dhe për institucionet e drejtësisë,  

- theksimin e përgjegjësisë individuale në çështjet që prekin zyrtarë apo institucione, 

dhe kritikën ndaj asaj që e konsideron bllokim opozitar.  

Çështja e SHISH e tregon qartë këtë logjikë: mazhoranca e ndau përgjegjësinë individuale nga 

ajo institucionale, kryeministri e liroi drejtuesen nga detyra pas masës së GJKKO-së dhe, 

njëkohësisht, e kritikoi mënyrën e procedimit nga SPAK-u dhe GJKKO. Kështu, mbështetja për 

drejtësinë u shoqërua me rezerva kur çështja prekte struktura të afërta me qeverinë. 

 

ii. Qëndrimet e opozitës 

PD/Opozita e përdori SPAK-un dhe drejtësinë si fushë kryesore të kritikës ndaj qeverisë, duke 

i lidhur arrestimet dhe hetimet me tezën e “narkoshtetit” dhe të kapjes së institucioneve. Kur 

masa e sigurisë në dosjen “Partizani” preku kryetarin e saj, S.B. e cilësoi SPAK-un instrument 

politik në shërbim të qeverisë dhe sulmoi publikisht drejtuesin e tij. Në rastin e SHISH, opozita 

e përdori hetimin për të kërkuar përgjegjësi politike nga kryeministri, duke kujtuar se V.H. 

ishte emëruar prej tij. 

 

iii. Veprimtaria e SPAK në periudhën korrik–shtator 2026 

Gjatë këtyre tre muajve, SPAK vijoi të ishte një nga aktorët që ndikoi më drejtpërdrejt në 

agjendën politike. Veprimtaria e tij u zhvillua në tri drejtime që ndërthuren:  

- goditja e krimit të organizuar dhe e trafikut ndërkombëtar; 

- ndjekja e pasurive të dyshuara;  

- hetimi i zyrtarëve të lartë.  

 

Në planin e krimit të organizuar, SPAK dërgoi në gjykim disa dosje të mëdha. Mes tyre janë 

 
12 Qëndrime politike janë të aktorëve (qeveri, opozitë), jo përfundime të ISP-së 

drejtuesit e katër grupeve kriminale për trafik narkotikësh drejt Finlandës, një procedim me 9 

të pandehur për vrasje me paramendim13 dhe një rrjet me 15 të pandehur për trafik14 nga 

Amerika Latine drejt Evropës. Materiali raporton mbi 440 milionë euro pasuri të dyshuara të 

sekuestruara dhe mbi 620 llogari bankare të bllokuara. Njëkohësisht u zgjerua kapaciteti i 

BKH-së me 40 pozicione të reja hetuesish, ndërsa Kuvendi i përcolli SPAK-ut 32 rekomandime, 

me theks te konfiskimi i pasurive. Më 26 gusht u arrestua E. A. pas rreth tetë muajsh në 

kërkim. Më pas dosja u zgjerua me arrestimin e E. A. dhe me akuza të reja ndaj E. A., ndërsa 

GJKKO kishte sekuestruar 29 pasuri me vlerë rreth 40 milionë euro. 

 

Hetimet ndaj zyrtarëve të lartë shënuan kulmin në shtator. Më 9 shtator GJKKO vendosi 

sekuestro preventive mbi një vilë në kompleksin “G. C.”, që SPAK dyshon se i përket de facto 

B. B.. Në të njëjtën dosje u bashkuan emrat e I. T., që hetohet për pastrim parash, dhe të S. 

M., i cili u paraqit në SPAK më 16 shtator. Çështja më e ndjeshme politikisht ishte hetimi ndaj 

drejtueses së SHISH, V. H., që u vendos në arrest në shtëpi dhe u lirua nga detyra më 22 

shtator. Ajo akuzohet nga SPAK për përkrahje të autorit të krimit dhe zbulim të të dhënave 

sekrete15. 

 

Veprimtaria e SPAK u shndërrua edhe në fushë përplasjeje politike. Mazhoranca theksoi 

përgjegjësinë individuale dhe respektimin e drejtësisë, por kryeministri e quajti masën ndaj 

Hysenit “ekstreme16” dhe kritikoi mënyrën e procedimit. Opozita e përdori çështjen për të 

ngritur pyetje mbi sigurinë kombëtare, ndërsa Berisha e cilësoi SPAK-un instrument politik 

pasi iu caktua masa e sigurisë në dosjen “Partizani17”. 

 

 

7. REFORMA TERRITORIALE: NGA REFORMË ADMINISTRATIVE NË KONFLIKT POLITIK  

 
Reforma territoriale është kthyer në një nga konfliktet kryesore të periudhës nën monitorim. 

Projektimi i reduktimit të numrit të bashkive nga 61 në 46, përmes shkrirjes së 15 njësive, ka 

prodhuar kundërshtime nga opozita, shoqëria civile dhe disa përfaqësues të vetë PS-së. Në 

gusht, përplasja e Ramës me kryebashkiakë socialistë e bëri konfliktin veçanërisht të 

dukshëm. Kryebashkiakët kundërshtuan kriteret e propozuara dhe argumentuan se reforma 

mund të thellojë problemet e zonave periferike. Reforma territoriale mori tre dimensione: 

administrativ, politik dhe elektoral dhe u bë një nga treguesit më të rëndësishëm të tensionit 

brenda dhe jashtë mazhorancës. 

 
13 https://www.reporter.al/2026/07/22/metamorfoza-spak-kerkon-gjykimin-e-9-te-pandehurve/ 
14 https://euronews.al/i-lidhur-me-trafikun-e-8-1-toneve-droge-drejt-evropes-vetedorezohet-kreu-i-grupit-kriminal-i-
shpallur-ne-kerkim-nga-spak/ 
15 Këto janë akuza të organit të akuzës dhe jo fakte të provuara gjyqësore. 
16https://newsbomb.al/aktualitet/ishte-mase-ekstreme-rama-flet-nga-rinasi-per-arrestimin-e-vlora-hysen-i402132 
17 https://top-channel.tv/2026/09/21/berisha-paraqitet-ne-spak-zbaton-masen-detyrim-paraqitje-pritet-nga-mbeshtetesit-
4/ 

https://www.reporter.al/2026/07/22/metamorfoza-spak-kerkon-gjykimin-e-9-te-pandehurve/
https://euronews.al/i-lidhur-me-trafikun-e-8-1-toneve-droge-drejt-evropes-vetedorezohet-kreu-i-grupit-kriminal-i-shpallur-ne-kerkim-nga-spak/
https://euronews.al/i-lidhur-me-trafikun-e-8-1-toneve-droge-drejt-evropes-vetedorezohet-kreu-i-grupit-kriminal-i-shpallur-ne-kerkim-nga-spak/
https://newsbomb.al/aktualitet/ishte-mase-ekstreme-rama-flet-nga-rinasi-per-arrestimin-e-vlora-hysen-i402132
https://top-channel.tv/2026/09/21/berisha-paraqitet-ne-spak-zbaton-masen-detyrim-paraqitje-pritet-nga-mbeshtetesit-4/
https://top-channel.tv/2026/09/21/berisha-paraqitet-ne-spak-zbaton-masen-detyrim-paraqitje-pritet-nga-mbeshtetesit-4/

i. Korriku: raporti i PS dhe kundërshtimet 

Reforma synon një hartë të re të bashkive për zbatim në zgjedhjet vendore 2027. Pasi 

komisioni i posaçëm parlamentar dështoi të gjente konsensus me opozitën për reformën e re 

territoriale, PS vendosi të veprojë e vetme. Drejtuesit politikë të qarqeve u mblodhën për të 

koordinuar ndryshimet në ligjin për vetëqeverisjen vendore. Ligji i ri për ndarjen territoriale 

pritet të depozitohet dhe të votohet në mënyrë të njëanshme brenda këtij sesioni. Sipas 

zhvillimeve më të fundit të korrikut 2026, debati mbi Reformën e re administrativo- 

territoriale (Reforma 2.0) ka hyrë në një fazë vendimtare në Shqipëri. Mazhoranca socialiste 

ka prezantuar raportin e analizës së saj të quajtur “Reforma administrativo-territoriale 2.0”, 

duke synuar që harta e re e bashkive të miratohet zyrtarisht brenda vitit 2026, me qëllim që 

të zbatohet në zgjedhjet vendore të vitit 2027.18 

Raporti i ekspertëve identifikon një sërë njësish vendore që shfaqin dobësi të përsëritura 

demografike, financiare dhe ekonomike. Opozita akuzon qeverinë se ka marrë tashmë 

vendimin për të shkrirë rreth 20 bashki të vendit.19 Rënia e popullsisë në 2.4 milionë banorë 

dhe migrimi masiv i brendshëm kanë bërë që struktura aktuale me 61 bashki të mos jetë më 

e qëndrueshme për shumë zona.20 Sipas ekspertëve synimi kryesor teknik është përgatitja e 

pushtetit vendor për përthithjen efikase të fondeve të Bashkimit Evropian përpara 

anëtarësimit. 

Partia Demokratike ka akuzuar Partinë Socialiste se po harton e vetme hartën e re elektorale 

pa konsensus, duke pasur si qëllim përfitimet politike dhe jo përmirësimin e shërbimeve.21 

Një draft-raport paraprak nga KiE mbi Kartën e Vetëqeverisjes Vendore, ka ngritur pikëpyetje 

kritike ndaj qeverisë, duke sugjeruar se reforma mund të ketë prapavijë politike.22 

 

ii. Gushti: përplasja brenda mazhorancës 

Një element veçanërisht i rëndësishëm është fakti se kundërshtimi nuk paraqitet vetëm si 

përplasje PS–opozitë, por edhe si tension brenda vetë pushtetit lokal socialist.  

Në 12 gusht 2026 kryeministri E. R. përplaset ashpër me katër kryebashkiakë socialistë ( A.Z.; 

K.H.; J.G.; N.B.) gjatë një mbledhjeje të mbyllur që zgjati më shumë se katër orë në një lokal 

në Kuç.23 Sipas burimeve nga mbledhja të raportuara në media si BalkanWeb24 dhe Lapsi.al25, 

 
18 https://www.reporter.al/2026/07/24/reforma-territoriale-2-0-e-ps-bashkite-qe-rrezikojne-shkrirjen/ 
19 https://www.reporter.al/2026/07/24/reforma-territoriale-2-0-e-ps-bashkite-qe-rrezikojne-shkrirjen/ 
20 https://reformaterritoriale.parlament.al/ 
21 https://shqiptarja.com/lajm/territorialja-pd-akuza-ps-te-vetem-drejt-hartes-se-re-doni-te-zhdukni-20-bashki-balla-sillni-
draftin-deri-te-enjten 
22 https://www.cna.al/opinione/raporti-i-keshillit-te-europes-qe-rrezon-qeverine-per-reformen-territor-i470513 
23 https://top-channel.tv/2026/08/12/rama-e-perzuri-nga-mbledhja-pas-djegies-se-kartave-te-anetaresimit-te-ps-se-kush-
eshte-kryebashkiaku-i-policanit-me-6-mandate/ 
24 https://www.balkanweb.com/en/Are-you-inciting-protests-Rama-clashes-with-the-mayors-of-Divjaka-and-Selenica-over-
the-new-territorial-map.-What-happened-in-the-closed-door-meeting/ 
25 https://lapsi.al/prapaskenat-e-mbledhjes-rama-iu-hakerrehet-kryebashkiakeve-po-nxisni-protestat-i1091605 

https://www.reporter.al/2026/07/24/reforma-territoriale-2-0-e-ps-bashkite-qe-rrezikojne-shkrirjen/
https://www.reporter.al/2026/07/24/reforma-territoriale-2-0-e-ps-bashkite-qe-rrezikojne-shkrirjen/
https://reformaterritoriale.parlament.al/
https://shqiptarja.com/lajm/territorialja-pd-akuza-ps-te-vetem-drejt-hartes-se-re-doni-te-zhdukni-20-bashki-balla-sillni-draftin-deri-te-enjten
https://shqiptarja.com/lajm/territorialja-pd-akuza-ps-te-vetem-drejt-hartes-se-re-doni-te-zhdukni-20-bashki-balla-sillni-draftin-deri-te-enjten
https://www.cna.al/opinione/raporti-i-keshillit-te-europes-qe-rrezon-qeverine-per-reformen-territor-i470513
https://top-channel.tv/2026/08/12/rama-e-perzuri-nga-mbledhja-pas-djegies-se-kartave-te-anetaresimit-te-ps-se-kush-eshte-kryebashkiaku-i-policanit-me-6-mandate/
https://top-channel.tv/2026/08/12/rama-e-perzuri-nga-mbledhja-pas-djegies-se-kartave-te-anetaresimit-te-ps-se-kush-eshte-kryebashkiaku-i-policanit-me-6-mandate/
https://www.balkanweb.com/en/Are-you-inciting-protests-Rama-clashes-with-the-mayors-of-Divjaka-and-Selenica-over-the-new-territorial-map.-What-happened-in-the-closed-door-meeting/
https://www.balkanweb.com/en/Are-you-inciting-protests-Rama-clashes-with-the-mayors-of-Divjaka-and-Selenica-over-the-new-territorial-map.-What-happened-in-the-closed-door-meeting/
https://lapsi.al/prapaskenat-e-mbledhjes-rama-iu-hakerrehet-kryebashkiakeve-po-nxisni-protestat-i1091605

momenti më i tensionuar erdhi kur kryeministri Rama akuzoi kryebashkiakët se po nxisin në 

mënyrë të fshehtë qytetarët e tyre për të dalë në protesta kundër hartës së re territoriale. Ai 

pretendoi se rezistenca e tyre ka kaluar nivelin institucional dhe po përdoret për të krijuar 

trazira qytetare.26 

Kryebashkiakët kundërshtojnë kriteret e përdorura për përcaktimin e bashkive që do të 

shkrihen dhe argumentojnë se reforma e vitit 2014 ka thelluar problemet e zonave periferike 

dhe shpopullimin. Kryebashkiaku A.Z. ka argumentuar se reforma e kaluar territoriale e vitit 

2014 dështoi sepse shpopulloi fshatrat dhe zonat periferike, dhe se ky riorganizim i ri do të 

thellonte të njëjtin problem.27  

 

iii. Shtatori: harta e re dhe qëndrimet 

Me nisjen e sesionit të ri parlamentar, një nga çështjet më të rëndësishme të muajit shtator 

ishte reforma administrative-territoriale. PS propozoi reduktimin e numrit të bashkive nga 61 

në 46, ndërsa opozita mbështeti një formulë me rreth 100 njësi vendore. Për miratimin e 

ndryshimit kërkohet shumicë e cilësuar prej 84 votash. Çështja u la për t'u adresuar në vijim 

të procesit parlamentar, me votimin e hartës së re të parashikuar në fillim të tetorit. 

 

PS Opozita 

46 bashki Rreth 100 njësi 

Ristrukturim territorial Kundërshtim i formulës së mazhorancës 

Përgatitje për votim në Kuvend Kërkesë për debat dhe konsultim 

 
Tabela 5_ Qëndrimet për RAT 2.0 

 

 
 

8. DISKURSI PUBLIK  DHE KLIMA POLITIKE 

 
Klima politike gjatë periudhës korrik–shtator u karakterizua nga polarizimi i lartë, përplasjet 
mes mazhorancës dhe opozitës dhe ndërthurja e debatit politik me çështjet e drejtësisë, 
protestave dhe reformave. Diskursi publik u përqendrua gjithnjë e më shumë te legjitimiteti i 
kundërshtarit, funksionimi i institucioneve dhe mënyra e ushtrimit të pushtetit, duke u 
shoqëruar me gjuhë konfrontuese, etiketime dhe mungesë kompromisi. 
 

 
26 https://www.balkanweb.com/en/Are-you-inciting-protests-Rama-clashes-with-the-mayors-of-Divjaka-and-Selenica-over-
the-new-territorial-map.-What-happened-in-the-closed-door-meeting/#gsc.tab=0 
27 https://a2news.com/shqiperia/politike/edi-rama-sherr-me-kryebashkiaket-e-majte-gjate-mbledhjes-i1183013 

https://www.balkanweb.com/en/Are-you-inciting-protests-Rama-clashes-with-the-mayors-of-Divjaka-and-Selenica-over-the-new-territorial-map.-What-happened-in-the-closed-door-meeting/#gsc.tab=0
https://www.balkanweb.com/en/Are-you-inciting-protests-Rama-clashes-with-the-mayors-of-Divjaka-and-Selenica-over-the-new-territorial-map.-What-happened-in-the-closed-door-meeting/#gsc.tab=0
https://a2news.com/shqiperia/politike/edi-rama-sherr-me-kryebashkiaket-e-majte-gjate-mbledhjes-i1183013

i. Polarizimi politik dhe përplasja mes mazhorancës dhe opozitës 

Diskursi i mazhorancës u ndërtua mbi kontrastin “seriozitet shtetëror” – “kaos/diletantizëm 
opozitar”, duke vënë theksin në tre linja kryesore: 

- Suksesi ndërkombëtar – integrimi në BE, NATO dhe marrëdhëniet strategjike. 

- Legjitimiteti institucional – mbrojtja e procedurave dhe shumicës parlamentare. 

- Delegjitimimi i protestës dhe opozitës – përmes gjuhës ironike, akuzuese dhe në raste 

të caktuara kriminalizuese. 

Mbyllja e 3 kapitujve të parë të negociatave me BE-në dhe marrëveshja e mbrojtjes me SHBA-
në u përdorën për të paraqitur qeverinë si garantuese të stabilitetit dhe orientimit strategjik 
të vendit. Paralelisht, mazhoranca ka përdorur një gjuhë ironizuese dhe akuzuese ndaj 
opozitës dhe protestuesve. Pas incidenteve në Kuvend, përplasjet u cilësuan si “veprime 
kriminale” dhe “vjedhje e dokumenteve shtetërore”, ndërsa E. R. i ka trajtuar kërkesat për 
interpelancë si “zhurmë mediatike”. Në komunikimin e tij janë përdorur gjithashtu etiketime 
si “mbetje të së shkuarës”, “grupime ekstremiste” dhe “pengmarrës të zhvillimit”. 
 
Nga ana tjetër, PD-ja, përmes S. B. dhe G. B., e ka orientuar diskursin drejt akuzave për 
korrupsion, kapje të institucioneve dhe “narkoshtet”. Opozita ka denoncuar atë që e 
konsideron “diktaturë parlamentare”, duke ngritur çështje që lidhen me projektet e Porto 
Romanos dhe Zvërnecit, si dhe Aktin Normativ për koncertin e Kanye West. Berisha ka kërkuar 
krijimin e një qeverie teknike dhe ka bërë thirrje për “mosbindje civile totale”, duke përdorur 
një gjuhë agresive dhe luftarake, me etiketime si “kryehajduti”, “tradhtar i interesave 
kombëtare” dhe “regjim kalbës”.  
 
Diskursi opozitar është karakterizuar gjithashtu nga përpjekjet për të mbrojtur interesin 
kombëtar. R. M. (Lëvizja Bashkë) dhe E. K. (Mundësia) kanë akuzuar qeverinë për heshtje ndaj 
provokimeve serbe në Kosovë dhe për tendenca për të shitur pasuritë publike tek të huajt. 
 

    

Figura 2_Evolucioni i diskursit politik, korrik–shtator 2026 

Ndërsa deputetët e PD-së kanë tentuar të kapitalizojnë frymën e protestave, aktorët e rinj 
opozitarë janë përpjekur të distancohen nga elita tradicionale politike. Opozita është 
përballur edhe me kritika nga protestuesit, të cilët e konsiderojnë pjesë të sistemit të vjetër 

politik. 
 
Përplasja është shtrirë edhe në Kuvend, ku mazhoranca është mbështetur te procedurat 
parlamentare dhe votat, ndërsa opozita ka përdorur bllokimin e foltores, bojkotin dhe 
denoncimin e procedurave. Për reformën territoriale, PS-ja ka synuar ndryshimin e hartës 
brenda vitit 2026, ndërsa PD-ja ka kundërshtuar mungesën e konsensusit dhe ka ngritur akuza 
për motive politike. Për huanë me SHBA-në, mazhoranca ka theksuar urgjencën dhe sigurinë 
kombëtare, ndërsa opozita ka kundërshtuar procedurën dhe ka kërkuar kontroll kushtetues. 
 
Në tërësi, komunikimi politik është karakterizuar nga teatraliteti, delegjitimimi i kundërshtarit 
dhe mungesa e dialogut. Bllokimi i foltoreve, marrja e dokumenteve dhe braktisja e seancave 
kanë shoqëruar përplasjet parlamentare, ndërsa shfaqja e strukturave paralele qytetare, si 
“Kuvendi Kombëtar Qytetar”, ka reflektuar krizën e besimit ndaj përfaqësimit tradicional 
politik. 
 
 

ii. Institucionet, drejtësia dhe legjitimiteti politik 

Gjatë periudhës korrik-shtator, drejtësia dhe funksionimi i institucioneve kanë mbetur në 
qendër të përplasjes politike. Mazhoranca ka theksuar se institucionet duhet të funksionojnë, 
se askush nuk është mbi ligjin dhe se përgjegjësia duhet të jetë individuale. Opozita, 
përkundrazi, ka argumentuar se institucionet janë të kapura dhe se drejtësia përdoret 
politikisht, duke kërkuar përgjegjësi politike nga qeveria. 
 
SPAK dhe GJKKO kanë mbetur pjesë e rëndësishme e këtij debati. Përplasja nuk është kufizuar 
te vendimet konkrete të drejtësisë, por është shtrirë edhe te interpretimi i pavarësisë 
institucionale, korrupsionit dhe legjitimitetit të pushtetit. 
 
Reforma territoriale ka përbërë një tjetër pikë konflikti, duke ndërthurur debatin mbi 
organizimin e pushtetit vendor me çështjet e konsensusit politik dhe marrëdhëniet mes 
qendrës dhe pushtetit lokal. Në këtë mënyrë, çështjet institucionale janë përdorur nga të dyja 
palët për të mbështetur narrativa kundërshtuese mbi funksionimin e shtetit. 
 

Mazhoranca Opozita 

Sukses ekonomik Krizë institucionale 

Legjitimitet elektoral Qeveri teknike 

Protesta të politizuara Protesta qytetare 

Opozitë pa alternativë Regjim/narkoshtet 

Stabilitet Mosbindje civile 

Zhvillim dhe turizëm Korrupsion dhe kapje e shtetit 

Tabela 6_Tabela sintetike e polarizimit korrik-shtator 2026 

iii. Institucionalizimi i komunikimit politik dhe riorganizimi partiak 

Një zhvillim i rëndësishëm gjatë periudhës korrik–shtator 2026 ka qenë përpjekja e PS-së dhe 
PD-së për të organizuar më sistematikisht komunikimin politik përmes platformave “Besa”, 
“Prania besnike”, “Pasqyrë Albania” dhe “Agora PD”. 

Më 24 korrik, gjatë mbledhjes së grupit të PS-së në Pallatin e Brigadave, E. R. pranoi se arritjet 

e qeverisë nuk mjaftojnë më për të përmbushur pritshmëritë e qytetarëve. Më 25 korrik, ai 

prezantoi platformën “Besa”, një dokument strategjik me 39 faqe, të paraqitur si marrëveshje 

e re politike dhe kthesë për mandatin e katërt me përgjegjësinë historike të integrimit të 

Shqipërisë në Bashkimin Evropian. 28  Platforma përcakton shtatë aftësi të qeverisjes së 

besueshme: dëgjimin, provën, shpjegimin, kujdesin, matjen, mësimin dhe parashikimin. Sipas 

E. R., qëllimi është që vendimmarrja të mbështetet në evidencë të verifikueshme, 

transparenca të shoqërohet me kuptueshmëri dhe zëri i qytetarëve të kthehet në mekanizëm 

veprimi, dialogu dhe llogaridhënieje. Më 30 korrik, Rama prezantoi “Prania besnike”, një 

aneks të “Besa”-s që u drejtohet strukturave të PS-së. Dokumenti synon të forcojë dëgjimin e 

qytetarëve, empatinë dhe praninë e vazhdueshme të partisë në territor, duke shmangur 

shkëputjen nga shoqëria dhe ndërmjetësimin politik për punësim apo favore. Nisma synon 

gjithashtu ta mbajë aktive strukturën partiake gjatë gjithë mandatit, jo vetëm në periudha 

zgjedhore. Në fillim të shtatorit, “Pasqyrë Albania29” u prezantua si mekanizëm transparence 

dhe marrëdhënieje të drejtpërdrejtë mes qytetarit dhe shtetit.  

Nga ana tjetër, më 27 gusht, S. B. prezantoi platformën “Agora PD30”, që synon koordinimin 
e komunikimit dhe strukturave të partisë. Platforma parashikon “mesazhe të qarta, piketat 
kryesore të diskutimeve, rekomandime komunikimi, materiale zyrtare, koordinim nga qendra 
në degë në mënyrë që komunikimi të jetë në koherencë dhe me një drejtim të përbashkët”. 
Ajo parashikon gjithashtu matjen e kontributit të anëtarëve dhe funksionarëve të PD-së, 
megjithëse nuk përcakton qartë mënyrën e vlerësimit31. 
 
Këto platforma tregojnë përpjekjen e të dyja palëve për të centralizuar mesazhet, për të 
koordinuar strukturat dhe për të forcuar marrëdhënien me qytetarët. Ndërsa mazhoranca e 
lidh këtë proces me qeverisjen dhe llogaridhënien, opozita e orienton drejt unifikimit të 
komunikimit dhe mobilizimit politik. 
 

 
28 https://abcnews.al/pas-beses-rama-prezanton-prania-besnike-i-adresohet-vetem-partise-ne-funksion-te-ktheses-se-
mandatit-te-katert/; https://www.youtube.com/watch?v=Cotwezxg2hM; https://top-channel.tv/2026/07/30/rama-flet-
per-kthese-ne-mandatin-e-katert-u-shperndan-deputeteve-dokumentin-prania-besnike-ose-nis-ne-kete-salle-ose-nuk-nis-
fare/;  https://tpz.al/fjala-e-plote-pas-beses-rama-u-jep-deputeteve-nje-dokument-te-dyte-duhet-te-bejme-transformimin-
jetik-dera-e-be-nuk-rri-pa-fund-e-hapur-i328885 
29 https://shqiptarja.com/tag/169066 
30 https://shqiptarja.com/tag/247 
31 https://shqiptarja.com/lajm/agora-e-berishes-perballe-pasqyres-se-rames-keshilli-kombetar-i-pd-prezanton-sot-
platformen-e-re 

https://abcnews.al/pas-beses-rama-prezanton-prania-besnike-i-adresohet-vetem-partise-ne-funksion-te-ktheses-se-mandatit-te-katert/
https://abcnews.al/pas-beses-rama-prezanton-prania-besnike-i-adresohet-vetem-partise-ne-funksion-te-ktheses-se-mandatit-te-katert/
https://www.youtube.com/watch?v=Cotwezxg2hM
https://top-channel.tv/2026/07/30/rama-flet-per-kthese-ne-mandatin-e-katert-u-shperndan-deputeteve-dokumentin-prania-besnike-ose-nis-ne-kete-salle-ose-nuk-nis-fare/
https://top-channel.tv/2026/07/30/rama-flet-per-kthese-ne-mandatin-e-katert-u-shperndan-deputeteve-dokumentin-prania-besnike-ose-nis-ne-kete-salle-ose-nuk-nis-fare/
https://top-channel.tv/2026/07/30/rama-flet-per-kthese-ne-mandatin-e-katert-u-shperndan-deputeteve-dokumentin-prania-besnike-ose-nis-ne-kete-salle-ose-nuk-nis-fare/
https://tpz.al/fjala-e-plote-pas-beses-rama-u-jep-deputeteve-nje-dokument-te-dyte-duhet-te-bejme-transformimin-jetik-dera-e-be-nuk-rri-pa-fund-e-hapur-i328885
https://tpz.al/fjala-e-plote-pas-beses-rama-u-jep-deputeteve-nje-dokument-te-dyte-duhet-te-bejme-transformimin-jetik-dera-e-be-nuk-rri-pa-fund-e-hapur-i328885
https://shqiptarja.com/tag/169066
https://shqiptarja.com/tag/247
https://shqiptarja.com/lajm/agora-e-berishes-perballe-pasqyres-se-rames-keshilli-kombetar-i-pd-prezanton-sot-platformen-e-re
https://shqiptarja.com/lajm/agora-e-berishes-perballe-pasqyres-se-rames-keshilli-kombetar-i-pd-prezanton-sot-platformen-e-re

Figura 3_PS: nga mbrojtja e qeverisjes te riorganizimi_platforma “Besa”, “Prania besnike” dhe “Pasqyrë Albania” 

 
Periudha korrik–shtator 2026 u karakterizua nga polarizimi politik, përplasjet mbi 
legjitimitetin institucional dhe përdorimi i një gjuhe konfrontuese nga mazhoranca dhe 
opozita. Ndërsa PS-ja theksoi stabilitetin, integrimin evropian dhe funksionimin e 
institucioneve, PD-ja e orientoi diskursin drejt korrupsionit, kapjes së shtetit dhe kërkesës për 
ndryshim politik. 
 
 

9. MEDIA DHE LIRIA E MEDIAS 

 
Trendi i qëndrimit të mediave (e shkruar, vizive dhe online) ndaj protestave masive 

antiqeveritare tregoi një qasje të ndarë në dy linja të qarta editoriale dhe thellësisht të 

polarizuar ndaj protestave ("Revolucioni i Flamingove"). Mediat e lidhura tradicionalisht me 

pushtetin mbrojtën narrativën e qeverisë, ndërsa portalet online, mediat opozitare dhe ato 

ndërkombëtare i japin zë pasqyrimit kritik të revoltës dhe kauzës së protestuesve.  

Mediat kombëtare televizive në përgjithësi mbajtën një qëndrim më pranë narrativës së 

qeverisë. Raportimi u fokusua shpesh te përplasjet me policinë, dëmet materiale dhe 

deklaratat zyrtare, duke i dhënë më pak hapësirë kërkesave politike dhe qytetare të 

protestuesve.  

Mediat online ishin më të fragmentarizuara. Një pjesë riprodhuan narrativën e qeverisë, 

ndërsa një pjesë tjetër u treguan dukshëm më kritike, duke publikuar raportime nga terreni, 

intervista me aktivistë dhe analiza mbi pakënaqësinë qytetare. Në këtë segment të medias u 

vu re pluralizmi më i madh. 

Shtypi i shkruar u karakterizua më shumë nga analiza dhe opinionet. Gazetat dhe portalet me 

linjë kritike ndaj qeverisë i interpretuan protestat si shprehje të një krize të thellë politike e 

sociale, ndërsa mediat pranë pushtetit i paraqitën ato si të politizuara ose të nxitura nga 

interesa opozitare, në disa raste edhe si të kapura nga opozita. 

Trendi dominues në mediat kryesore audiovizive shqiptare ishte më afër qëndrimeve të 

qeverisë, ndërsa mediat online dhe një pjesë e shtypit ofruan një mbulim më pluralist dhe më 

kritik. Nuk mund të thuhet se "të gjitha mediat ishin pro qeverisë" apo "të gjitha ishin kundër"; 

panorama ishte e polarizuar, por pesha e mediave me audiencën më të madhe prirej të 

favorizonte narrativën institucionale. 

Mediat ndërkombëtare si Reuters, AP, Financial Times, The Guardian, Le Monde dhe Politico 

i trajtuan protestat si një lëvizje të gjerë qytetare, e lidhur fillimisht me mbrojtjen e mjedisit 

dhe më pas me korrupsionin, transparencën dhe qeverisjen. Agjencitë e mëdha dhe mediat e 

huaja mbajnë një qëndrim kritik ndaj qeverisë, duke u fokusuar te projektet e debatueshme 

në Zvërnec dhe te akuzat për korrupsion që kanë sjellë mijëra njerëz në rrugë. 

 

i. Presioni mbi gazetarët dhe liria e medias 

Një dimension i rëndësishëm ishte përplasja publike mes V. H. dhe gazetares investigative K. 

L. Sipas të dhënave nga monitrimi, më 24 shtator 2026, jashtë ambienteve të Gjykatës së 

Posaçme (GJKKO), ish-drejtoresha e shkarkuar e SHISH, V. H., shantazhoi dhe intimidoi 

publikisht gazetaren investigative K. L. Ngjarja ndodhi teksa V. H. po futej në gjykatë për t'u 

njohur me masën e sigurisë "arrest në shtëpi" për llogari të dosjes "Agasi".32 Kur u pyet nga 

gazetarët për akuzat e SPAK, Hyseni iu drejtua personalisht gazetares Lala: “Si kalon ti në 

takimet me agjentët serbë në dhomat e hotelit Rogner?”. Gazetarja K. L. e cilësoi akuzën e 

Hysenit33, si një përpjekje të dëshpëruar për ta frikësuar për shkak të detyrës që bën dhe 

raportimeve mbi dosjen investigative të SHISH. Gjatë një paraqitjeje në emisionin "Opinion", 

Lala bëri të ditur se ka dorëzuar zyrtarisht një kallëzim penal në SPAK34 ndaj V. H. për shantazh 

dhe intimidim. Ajo shtoi se do ta ndjekë çështjen ligjërisht edhe në Britaninë e Madhe, pasi 

deklaratat e Hysenit prekin edhe familjarët e saj që gëzojnë shtetësi britanike. 

 

Asociacioni i Gazetarëve të Shqipërisë (AGSH)35 dënoi ashpër sulmin, duke e quajtet atë një 

shantazh të pastër ndaj lirisë së medias dhe i kërkoi Hysenit të tërheqë menjëherë akuzat e 

saj fiktive.36 Rrjeti rajonal SafeJournalists reagoi po ashtu duke e cilësuar deklaratën e ish-

shefes së inteligjencës si "diskredituese". Organizata ngriti shqetësime serioze se si autoriteti 

dhe informacionet e SHISH mund të jenë keqpërdorur për sulme personale dhe shantazhe 

 
32 https://www.instagram.com/p/DdqzL7dDN9y/; https://lapsi.al/2026/02/05/termet-ne-elbasan/vlora-hyseni-shantazhon-
publikisht-gazetaren-klodiana-lala-i1094374; https://shqiptarja.com/lajm/hyseni-aludoi-per-lidhje-te-saj-me-agjente-serbe-
gazetarja-klodiana-lala-neser-dorezoj-kallzim-penal-ndaj-ishkreut-te-shishit?r=pop5h 
33 https://www.panorama.com.al/vlora-hyseni-e-akuzoi-per-takim-me-agjente-serbe-gazetarja-klodiana-lala-e-perbuz-me-
neveri-do-ti-drejtohem-spak-me-kallezim-penal-hesapet-i-ka-me-drejtesine-afera-e-saj-me-tronditese/ 
34 https://www.gazetaexpress.com/takime-me-agjentet-serbe-klodiana-lala-nis-betejen-ligjore-ndaj-vlora-hysenit 
35 https://euronews.al/agsh-reagon-pas-deklaratave-te-vlora-hysenit-ne-drejtim-te-gazetares-klodiana-lala/ 
36 https://www.reporter.al/2026/09/24/agsh-denon-deklaratat-e-vlora-hysenit-ndaj-gazetares-klodiana-lala/ 

https://www.instagram.com/p/DdqzL7dDN9y/
https://lapsi.al/2026/02/05/termet-ne-elbasan/vlora-hyseni-shantazhon-publikisht-gazetaren-klodiana-lala-i1094374
https://lapsi.al/2026/02/05/termet-ne-elbasan/vlora-hyseni-shantazhon-publikisht-gazetaren-klodiana-lala-i1094374
https://shqiptarja.com/lajm/hyseni-aludoi-per-lidhje-te-saj-me-agjente-serbe-gazetarja-klodiana-lala-neser-dorezoj-kallzim-penal-ndaj-ishkreut-te-shishit?r=pop5h
https://shqiptarja.com/lajm/hyseni-aludoi-per-lidhje-te-saj-me-agjente-serbe-gazetarja-klodiana-lala-neser-dorezoj-kallzim-penal-ndaj-ishkreut-te-shishit?r=pop5h
https://www.panorama.com.al/vlora-hyseni-e-akuzoi-per-takim-me-agjente-serbe-gazetarja-klodiana-lala-e-perbuz-me-neveri-do-ti-drejtohem-spak-me-kallezim-penal-hesapet-i-ka-me-drejtesine-afera-e-saj-me-tronditese/
https://www.panorama.com.al/vlora-hyseni-e-akuzoi-per-takim-me-agjente-serbe-gazetarja-klodiana-lala-e-perbuz-me-neveri-do-ti-drejtohem-spak-me-kallezim-penal-hesapet-i-ka-me-drejtesine-afera-e-saj-me-tronditese/
https://www.gazetaexpress.com/takime-me-agjentet-serbe-klodiana-lala-nis-betejen-ligjore-ndaj-vlora-hysenit
https://euronews.al/agsh-reagon-pas-deklaratave-te-vlora-hysenit-ne-drejtim-te-gazetares-klodiana-lala/
https://www.reporter.al/2026/09/24/agsh-denon-deklaratat-e-vlora-hysenit-ndaj-gazetares-klodiana-lala/

ndaj gazetarëve.37 Opozita doli menjëherë në mbrojtje të gazetares Lala, duke e konsideruar 

sjelljen e Hysenit si tregues të degradimit të institucioneve. 

 

 

10. FAKTORI NDËRKOMBËTAR DHE INTEGRIMI EUROPIAN 

 
Faktori ndërkombëtar ishte i pranishëm në diskursin politik të korrik–shtatorit përmes tri 

kanaleve: negociatave me Bashkimin Evropian, marrëdhënies me SHBA-në dhe aleancës në 

NATO. Të gjitha palët iu referuan atij, por me funksione të ndryshme. 

PS/Qeveria i përdori referencat ndërkombëtare për të mbështetur tezën e progresit dhe të 

stabilitetit: mbylljen e përkohshme të tre kapitujve me BE-në, rolin e Shqipërisë në NATO dhe 

deklaratën e kryeministrit se Tirana do të presë samitin e ardhshëm. PD/Opozita i përdori ato 

si kriter kritik ndaj qeverisë, duke vënë në pikëpyetje mënyrën e përfaqësimit në Ankara dhe 

duke ngritur çështjen e amendamenteve të refuzuara në tekstin e përbashkët me BE-në. Edhe 

raporti amerikan i sigurisë i 28 korrikut hyri në debat, duke e cilësuar Shqipërinë objektiv të 

Iranit dhe Rusisë dhe duke përmendur protestat e fundit në vend. 

 

i. Qëndrimet ndaj SPAK dhe korrupsionit 

Në diskursin publik, partnerët ndërkombëtarë u lidhën kryesisht me mbështetjen për 

reformën në drejtësi. Në takimin e 30 shtatorit, Ursula von der Leyen tha se Shqipëria ka 

përmbushur 80% të reformave të Planit të Rritjes dhe paralajmëroi rishikimin e politikës së 

zgjerimit të BE-së, ndërsa kryeministri theksoi se reforma në drejtësi nuk do të ndalet. 

Eurodeputeti A. S. tha gjithashtu se Shqipëria ndodhet në fazën e fundit të garës për 

anëtarësim. Në anën e opozitës, S. B. deklaroi më 19 shtator se ka denoncuar në SHBA të 

gjitha aferat korruptive të kryeministrit, deklaratë që mbetet qëndrim politik i tij. 

 

ii. Integrimi europian dhe politika e jashtme 

Në korrik, Shqipëria mbylli përkohësisht tre kapituj negociues: i) Shkencë dhe kërkim; ii) Arsim 

dhe kulturë; iii) Marrëdhënie të jashtme. Gjatë monitorimit ky zhvillim paraqitet si një hap i 

rëndësishëm në procesin e integrimit, por njëkohësisht si objekt debati politik mbi kontributin 

e qeverisë dhe interpretimin e këtij progresi.  

 
37 https://www.balkanweb.com/kreu-i-shish-shantazhoi-gazetaren-klodiana-lala-reagon-safejournalists-deklarata-
diskredituese-dhe-ngre-shqetesime-serioze/#gsc.tab=0 

https://www.balkanweb.com/kreu-i-shish-shantazhoi-gazetaren-klodiana-lala-reagon-safejournalists-deklarata-diskredituese-dhe-ngre-shqetesime-serioze/#gsc.tab=0
https://www.balkanweb.com/kreu-i-shish-shantazhoi-gazetaren-klodiana-lala-reagon-safejournalists-deklarata-diskredituese-dhe-ngre-shqetesime-serioze/#gsc.tab=0

Figura 4_Përparimi i negociatave me BE-në – korrik 2026 

 

Qeveria shqiptare, përmes përfaqësuesve të saj, ka shprehur synimin për të përfunduar 

procesin teknik të negociatave brenda vitit 2027. Ambicia zyrtare mbetet anëtarësimi i plotë 

i Shqipërisë në Bashkimin Evropian brenda kësaj dekade, ndërsa vijon puna intensive për 

përafrimin e legjislacionit vendor me rreth 4,000 akte rregullatore të BE-së.38 Përfaqësuesit e 

PS theksuan se Shqipëria ka përmbushur reforma madhore dhe se vendi po ecën drejt 

mbylljes së kapitujve të negociatave me Bashkimin Evropian. Socialistët kritikuan opozitën për 

mungesë konsensusi evropian, duke u shprehur se votimi kundër rezolutës dëmton të 

ardhmen evropiane të vendit për shkak të interesave të vogla politike. 

Kryetari i PD-së, S. B. mori pjesë në punimet e Asamblesë së Përgjithshme të IDC-CDI në 

Bruksel në cilësinë e Zëvendëspresidentit, ku u diskutuan sfidat ndaj demokracisë dhe shtetit 

ligjor. 39  Deputetët e opozitës refuzuan tekstin e përbashkët në Komitetin e Stabilizim-

Asocimit me arsyetimin se mazhoranca rrëzoi amendamentet e tyre thelbësore për kriteret e 

integrimit dhe llogaridhënien.40 

 

iii. NATO, SHBA dhe siguria 

Në planin euroatlantik, punimet e Samitit të NATO-s në Ankara më 7-8 korrik 2026 sollën 

përplasje të forta narrative midis qeverisë shqiptare dhe kampit opozitar. Kryeministri Rama 

deklaroi se samiti i ardhshëm i NATO-s (për vitin 2027) do të mbahet në Tiranë, ndërsa opozita 

e akuzoi atë për sjellje antikushtetuese ndaj Presidentit Begaj dhe lobim të dështuar 

gjeopolitik.4142 Kryeministri Rama u fokusua në konfirmimin e rolit të Shqipërisë si një aleat i 

 
38 https://punetejashtme.gov.al/newsroom/takimi-i-grupit-te-miqve-te-ballkanit-perendimor-hoxha-nga-roma-procesi-i-
zgjerimit-investimi-strategjik-me-i-suksesshem-i-be-shqiperia-e-vendosur-ne-kursin-e-saj-evropian/; 
https://www.aa.com.tr/en/europe/albania-to-close-3-chapters-on-its-eu-membership-bid/3997672 
39 https://kohajone.com/lajme/berisha-ne-bruksel-merr-pjese-ne-asamblene-e-pergjithshme-te-idc-cdi/ 
40 https://shqiptarja.com/lajm/pd-e-ps-nuk-gjeten-konsensus-per-miratimin-e-rezolutes-se-perbashket-me-pe-spaho-
demokratet-zbatuan-urdhrin-e-berishes-dhe-votuan-kunder-sabotatore-te-integrimit; https://top-
channel.tv/2026/07/09/pd-voton-kunder-rezolutes-se-integrimit-ne-mbledhjen-e-perbashket-me-pe-na-rrezuan-
amendamentet-reagon-ps-tentuan-te-deformonin-dokumentin/ 
41 https://euronews.al/rama-konfirmon-deklaraten-e-rutte-s-samiti-i-ardhshem-i-nato-s-do-te-mbahet-ne-tirane/ 
42 https://shqiptarja.com/lajm/kryeministri-rama-niset-drejt-turqise-merr-pjese-ne-samitin-e-natos 

https://punetejashtme.gov.al/newsroom/takimi-i-grupit-te-miqve-te-ballkanit-perendimor-hoxha-nga-roma-procesi-i-zgjerimit-investimi-strategjik-me-i-suksesshem-i-be-shqiperia-e-vendosur-ne-kursin-e-saj-evropian/
https://punetejashtme.gov.al/newsroom/takimi-i-grupit-te-miqve-te-ballkanit-perendimor-hoxha-nga-roma-procesi-i-zgjerimit-investimi-strategjik-me-i-suksesshem-i-be-shqiperia-e-vendosur-ne-kursin-e-saj-evropian/
https://www.aa.com.tr/en/europe/albania-to-close-3-chapters-on-its-eu-membership-bid/3997672
https://kohajone.com/lajme/berisha-ne-bruksel-merr-pjese-ne-asamblene-e-pergjithshme-te-idc-cdi/
https://shqiptarja.com/lajm/pd-e-ps-nuk-gjeten-konsensus-per-miratimin-e-rezolutes-se-perbashket-me-pe-spaho-demokratet-zbatuan-urdhrin-e-berishes-dhe-votuan-kunder-sabotatore-te-integrimit
https://shqiptarja.com/lajm/pd-e-ps-nuk-gjeten-konsensus-per-miratimin-e-rezolutes-se-perbashket-me-pe-spaho-demokratet-zbatuan-urdhrin-e-berishes-dhe-votuan-kunder-sabotatore-te-integrimit
https://top-channel.tv/2026/07/09/pd-voton-kunder-rezolutes-se-integrimit-ne-mbledhjen-e-perbashket-me-pe-na-rrezuan-amendamentet-reagon-ps-tentuan-te-deformonin-dokumentin/
https://top-channel.tv/2026/07/09/pd-voton-kunder-rezolutes-se-integrimit-ne-mbledhjen-e-perbashket-me-pe-na-rrezuan-amendamentet-reagon-ps-tentuan-te-deformonin-dokumentin/
https://top-channel.tv/2026/07/09/pd-voton-kunder-rezolutes-se-integrimit-ne-mbledhjen-e-perbashket-me-pe-na-rrezuan-amendamentet-reagon-ps-tentuan-te-deformonin-dokumentin/
https://euronews.al/rama-konfirmon-deklaraten-e-rutte-s-samiti-i-ardhshem-i-nato-s-do-te-mbahet-ne-tirane/
https://shqiptarja.com/lajm/kryeministri-rama-niset-drejt-turqise-merr-pjese-ne-samitin-e-natos

besueshëm dhe promovimin e Tiranës si qendër e ardhshme e diplomacisë transatlantike.43 

Përmes një video-mesazhi direkt nga Ankaraja, Rama deklaroi me tone triumfuese se samiti i 

ardhshëm do të zhvillohet në Shqipëri. Ai u shpreh: "Ka ikur ajo kohë kur bëhej çfarë të donin 

të tjerët me Shqipërinë. Tani Shqipëria bën atë që thotë dhe thotë atë që bën".44 Rama insistoi 

se Sekretari i Përgjithshëm i NATO-s, M. R. ia kishte premtuar zyrtarisht organizimin, duke 

sugjeruar se Shqipëria i ka plotësuar kushtet përmes rritjes së shpenzimeve të mbrojtjes mbi 

2% të PBB-së.45 Gjatë një takimi dypalësh me Presidentin turk Erdogan, Rama u fokusua në 

marrëveshjet e bashkëpunimit ushtarak dhe mbrojtjen industriale.46 

Opozita shqiptare dhe mediat kritike sulmuan ashpër delegacionin qeveritar, duke u kapur 

pas dy çështjeve kryesore: 

a) S. B. dhe eksponentë të opozitës e akuzuan Ramën për "akt antikushtetues". Sipas tyre, 

Rama bllokoi qëllimisht udhëtimin e Presidentit të Republikës, Bajram Begaj, i cili sipas 

protokollit diplomatik fillestar duhej të kryesonte delegacionin shqiptar, duke fluturuar 

vetëm me bashkëshorten dhe një shpenzim të lartë financiar. 

b) Opozita iu referua gjerësisht prapaskenave të zbuluara nga media prestigjoze 

Bloomberg47. Ata theksuan se sjellja "joformale" e Ramës dhe stili i tij i komunikimit 

krijuan siklet te liderët e NATO-s dhe se deklarata zyrtare e samitit nuk e specifikoi 

datën apo konfirmimin zyrtar për Tiranën, duke e konsideruar lobimin e tij si të 

dështuar për momentin.48 

 

Në 28 korrik SHBA konfirmon se Shqipëria është objektiv i Iranit dhe Rusisë. Raporti më i 

fundit i Sigurisë për Shqipërinë nga Këshilli Këshillimor për Sigurinë Jashtë Vendit për llogari 

të DASH, konsideron Shqipërinë një prej vendeve të rrezikuara seriozisht nga sulme 

kibernetike të vendeve si Irani dhe Rusia. Në raport, përmenden sulmet e fundit të kryera nga 

Irani ndaj sistemeve shtetërore apo faqeve të internetit në Shqipëri. Raporti i SHBA, përmend 

edhe protestat e fundit në Shqipëri. Thuhet se protestat e qershorit filluan kundër një resorti 

luksoz në Sazan, ndërsa tani protestohet kundër qeverisë dhe disa prej tyre kanë 

përshkallëzuar në dhunë.49 

 

Një zhvillim i rëndësishëm diplomatik me interes të lartë për aktorët politikë shqiptarë është 

konfirmimi i Eric Wendt si ambasador i ri i SHBA-së në Shqipëri.  

 
43 https://www.kryeministria.al/newsroom/kryeministri-edi-rama-merr-pjese-ne-samitin-e-nato-s-ne-ankara/ 
44 https://euronews.al/rama-konfirmon-deklaraten-e-rutte-s-samiti-i-ardhshem-i-nato-s-do-te-mbahet-ne-tirane/ 
45 https://www.panorama.com.al/stili-i-edi-rames-nuk-i-siguroi-organizimin-e-samitit-te-nato-s-bloomberg-zbardh-
prapaskenat-nga-takimi-ne-ankara-kryeministri-shqiptar-nuk-arriti-qe-te-ofronte-garancine-qe-alean/;, 
https://gazetadita.al/bloomberg-zbardh-prapaskena-nga-samiti-i-nato-s-ne-ankara-rama-nuk-arriti-qe/ 
46 https://top-channel.tv/video/top-channel-rama-takim-me-erdogan-presidenti-turk-e-kryeministri-shqiptar-u-fokusuan-
tek-mbrojtja/ 
47 https://gazetadita.al/bloomberg-zbardh-prapaskena-nga-samiti-i-nato-s-ne-ankara-rama-nuk-arriti-qe/ 
48 https://www.panorama.com.al/stili-i-edi-rames-nuk-i-siguroi-organizimin-e-samitit-te-nato-s-bloomberg-zbardh-
prapaskenat-nga-takimi-ne-ankara-kryeministri-shqiptar-nuk-arriti-qe-te-ofronte-garancine-qe-alean/ 
49 https://abcnews.al/shba-shqiperia-shenjester-e-iranit-konfirmimi-nga-dash-vendi-ne-radarin-e-teheranit-e-moskes/ 

https://www.kryeministria.al/newsroom/kryeministri-edi-rama-merr-pjese-ne-samitin-e-nato-s-ne-ankara/
https://euronews.al/rama-konfirmon-deklaraten-e-rutte-s-samiti-i-ardhshem-i-nato-s-do-te-mbahet-ne-tirane/
https://www.panorama.com.al/stili-i-edi-rames-nuk-i-siguroi-organizimin-e-samitit-te-nato-s-bloomberg-zbardh-prapaskenat-nga-takimi-ne-ankara-kryeministri-shqiptar-nuk-arriti-qe-te-ofronte-garancine-qe-alean/
https://www.panorama.com.al/stili-i-edi-rames-nuk-i-siguroi-organizimin-e-samitit-te-nato-s-bloomberg-zbardh-prapaskenat-nga-takimi-ne-ankara-kryeministri-shqiptar-nuk-arriti-qe-te-ofronte-garancine-qe-alean/
https://gazetadita.al/bloomberg-zbardh-prapaskena-nga-samiti-i-nato-s-ne-ankara-rama-nuk-arriti-qe/
https://top-channel.tv/video/top-channel-rama-takim-me-erdogan-presidenti-turk-e-kryeministri-shqiptar-u-fokusuan-tek-mbrojtja/
https://top-channel.tv/video/top-channel-rama-takim-me-erdogan-presidenti-turk-e-kryeministri-shqiptar-u-fokusuan-tek-mbrojtja/
https://gazetadita.al/bloomberg-zbardh-prapaskena-nga-samiti-i-nato-s-ne-ankara-rama-nuk-arriti-qe/
https://www.panorama.com.al/stili-i-edi-rames-nuk-i-siguroi-organizimin-e-samitit-te-nato-s-bloomberg-zbardh-prapaskenat-nga-takimi-ne-ankara-kryeministri-shqiptar-nuk-arriti-qe-te-ofronte-garancine-qe-alean/
https://www.panorama.com.al/stili-i-edi-rames-nuk-i-siguroi-organizimin-e-samitit-te-nato-s-bloomberg-zbardh-prapaskenat-nga-takimi-ne-ankara-kryeministri-shqiptar-nuk-arriti-qe-te-ofronte-garancine-qe-alean/
https://abcnews.al/shba-shqiperia-shenjester-e-iranit-konfirmimi-nga-dash-vendi-ne-radarin-e-teheranit-e-moskes/

iv. Shtatori: Berisha në SHBA, Rama në OKB dhe turi i von der Leyen 

Shtatori u karakterizua edhe nga intensifikimi i aktivitetit politik të S. B. Vizita e tij në SHBA, 

pjesëmarrja në aktivitetet e Konventës Republikane dhe takimet me komunitetin shqiptar në 

SHBA u përdorën prej tij për të artikuluar një mesazh politik kundër qeverisë Rama dhe për të 

pretenduar mbështetje amerikane për luftën kundër krimit dhe korrupsionit. Pas kthimit, 

Berisha deklaroi se ishte “më i motivuar se kurrë50” dhe vazhdoi akuzat ndaj qeverisë dhe 

SPAK-ut.  Berisha udhëtoi drejt SHBA-së në fillim të muajit, pasi mori një ftesë zyrtare51 nga 

Unioni Demokrat Ndërkombëtar (IDU). Ai ishte pjesë e delegacionit të kësaj organizate në 

Konventën Kombëtare Republikane për zgjedhjet e mesmandatit (mid-term), e cila u mbajt 

më 9 dhe 10 shtator 2026 në Dallas, Teksas. Berisha e cilësoi këtë si një aktivitet mbresëlënës 

dhe bëri paralelizma me vizitën e tij të parë si lider opozite 35 vite më parë.52 

Agjenda e tij nisi më 5- 6 shtator 2026 me një pritje të gjerë nga komuniteti shqiptaro-

amerikan.53 Në New Jersey zhvilloi një takim të titulluar "Freedom Works" më 6 shtator në 

Bergen Performing Arts Center në Englewood. Në Teksas: Zhvilloi bashkëbisedime me 

komunitetin shqiptar54 që jeton dhe punon në këtë shtet, duke i falënderuar për mikpritjen. 

Për më tepër, gjatë qëndrimit në Teksas, atij iu dorëzua simbolikisht edhe çelësi i një qyteze 

lokale.55 I shoqëruar nga F. M., S. B. zhvilloi disa takime politike56 në korridoret e Konventës 

ku, sipas tij, u diskutua për luftën ndaj narkotrafikut dhe krimit të organizuar. Ai bëri publike 

foto me figura që i cilësoi si "kokat" e drejtësisë në SHBA, duke përfshirë Prokurorin e 

Përgjithshëm T. B. dhe zv.prokurorin e përgjithshëm, lëvizje kjo që u komentua si një sfidë e 

hapur ndaj drejtësisë dhe proceseve penale me të cilat ai përballet në Shqipëri. 57  Në 

deklaratat e tij të fundit të mes-shtatorit (përfshirë intervistën në emisionin "Opinion" dhe 

komunikimet e datës 19 shtator 2026), ai deklaroi se ka denoncuar në SHBA të gjitha aferat 

korruptive të kryeministrit E. R.  Shtoi se nuk do të lobojë për ndalimin e vizës së Ramës në 

Amerikë (për shkak të Asamblesë së OKB-së në fund të shtatorit), por u shpreh i vendosur për 

ta bërë atë të përballet me drejtësinë penale në Shqipëri, ndonëse e cilësoi sërish SPAK-un si 

një vegël politike të kryeministrit.58 

Gjatë vizitës zyrtare në Asamblenë e Përgjithshme të OKB-së në Nju Jork (shtator 2026), 

kryeministri i Shqipërisë, Edi Rama, u përball me zhvillime të rëndësishme si brenda sallës së 

OKB-së, ashtu edhe jashtë saj, ku nuk munguan tensionet.59 Në fjalimin e tij kryeministri Rama 

u ndal gjatë në rreziqet dhe sfidat e epokës digjitale, duke përdorur shembullin e Shqipërisë 

si një laborator inovacioni.60 Rama u shpreh kundër kufizimit apo frenimit të IA-së, por bëri 

thirrje për një marrëveshje ndërkombëtare për rregullimin e saj. Ai theksoi se Shqipëria është 

vendi i parë që ka futur IA-në në qeverisje (përmes asaj që e quajti asistenti "Diella"). Sipas tij, 

"rreziku më i madh nuk është se IA do të ndalojë njerëzimin, por rreziku është që mund të bindë 

njerëzit e gabuar". Kryeministri tërhoqi vëmendjen se liria e shprehjes po përdoret si "armë" 

përmes rrjeteve sociale. Ai deklaroi se "kur një gënjeshtër shumëfishohet miliarda herë, e 

vërteta varroset", duke shtuar se qytetari mbetet i lirë të flasë, por zëri i tij rrezikon të 

humbasë në "një stuhi që askush nuk mund ta dëgjojë".61 Si shembull të keqinformimit, Rama 

përmendi protestat mjedisore në Shqipëri (për zonën e Zvërnecit). Ai pretendoi se në rrjetet 

sociale u fabrikua një imazh i rremë i një gardhi me tela që e paraqiste zonën si një kufi mes 

Shqipërisë dhe Izraelit, duke bërë që qytetarët të protestonin "kundër një fantazme" dhe një 

"narrative të rreme për një pushtim izraelit".62 

 

Në 29 shtator Ursula von der Leyen nisi nga Tirana turin e saj në Ballkanin Perëndimor. Në 30 

shtator u takua me Kryeministrin Edi Rama dhe zyrtarë të tjerë të lartë. Von der Leyen u 

shpreh se Shqipëria ka përmbushur 80% të reformave të Planit të Rritjes dhe ka përfituar 213 

milionë euro. Ajo paralajmëroi rishikimin e politikës së zgjerimit të BE-së javën e ardhshme 

dhe përgatitjen e udhërrëfyesve dhe traktateve të anëtarësimit. Kryeministri theksoi se 

reforma në drejtësi nuk do të ndalet dhe se vendi ka vullnet të hekurt për integrim.63 

Ambasadori i ri i Shteteve të Bashkuara të Amerikës në Shqipëri, Eric Wendt, ka zhvilluar, në 

30 shtator, takimin e tij të parë zyrtar me kryeministrin Edi Rama. Ky takim shënon nisjen 

zyrtare të kontakteve të tij politike pas dorëzimit të letrave kredenciale më 26 shtator.64 Sipas 

njoftimit zyrtar të Ambasadës së SHBA në Tiranë, pikat kryesore të diskutimit gjatë takimit 

përfshinë: Thellimin e bashkëpunimit në fushën e mbrojtjes; zgjerimin e tregtisë dhe nxitjen 

e investimeve dypalëshe dhe forcimin e luftës kundër krimit të organizuar. 

Kryeministri Edi Rama e përshëndeti diplomatin amerikan përmes një postimi në rrjetet 

sociale me mesazhin e mirëseardhjes "Welcome". Emërimi dhe nisja e misionit të Eric Wendt 

rikthen një ambasador të plotfuqishëm amerikan në Tiranë pas një periudhe prej më shumë 

se tre vitesh, gjatë së cilës selia diplomatike u drejtua nga e ngarkuara me punë Nancy 

VanHorn.65 

